
ᓄᓇᕗᒻᒥ ᑕᑯᓐᓈᒐᒃᓴᓕᕆᔩᑦ ᑎᒥᖓᑦ (NFDC) ᒐᕙᒪᒃᑯᓐᓂ ᐊᐅᓚᑕᐅᙱᖦᖢᓂ ᑲᑐᔾᔨᖃᑎᒌᖑᕗᖅ, 

ᓴᖅᑭᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᓐᓄᑦ ᐃᓕᓐᓂᐊᖅᑎᑦᑎᖃᑦᑕᖁᔭᐅᓪᓗᑎᒃ 

ᑮᓇᐅᔭᖃᖅᑎᑦᑎᔨᐅᖁᔭᐅᓪᓗᑎᒡᓗ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ ᑕᕐᕆᔮᒃᓴᓕᐅᖅᑎᓂᒃ ᐊᒻᒪ 

ᓂᐅᕐᕈᑎᖃᓲᓂᒃ ᑕᕐᕆᔮᒃᓴᓂᒃ, ᑕᓚᕖᓴᒃᑯᑦ ᐊᒻᒪ ᖃᕋᓴᐅᔭᒃᑰᖅᓯᒪᔪᓂᒃ ᑕᕐᕆᔮᒃᓴᓂ. ᐱᓕᕆᐊᒃᓴᓄᑦ 

ᓈᒻᒪᒃᓯᓕᕈᑕᐅᓇᓱᒃᖢᑎᒃ, ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᑕᐅᑐᖅᑰᖅᑕᖓᓄᑦ ᐋᖅᑭᒃᑕᐅᖁᓪᓗᒍ ᓄᓇᕗᒻᒥ 

ᐊᔪᙱᓐᓇᓱᖃᑕᐅᕙᒡᓗᑎᒃ, ᐅᑭᐅᖅᑕᖅᑐᒥ ᑕᑯᓐᓈᒐᒃᓴᓕᕆᕝᕕᖕᒥ, ᓄᓇᕗᒥᐅᑦ ᖃᐃᖁᔭᐅᓯᒪᔪᓪᓗ 

ᓴᖅᑭᑦᑎᔪᓐᓇᕐᓗᑎᒃ ᐱᐅᑦᑎᐊᖅᑐᓂᒃ ᑕᕐᕆᔮᒃᓴᓂᒃ ᓂᐅᕕᐊᖑᓯᒪᔪᓂᒃ ᑐᓂᐅᖅᑲᐅᑕᐅᓯᒪᔪᓂᒡᓗ ᑕᒪᐃᓐᓄᑦ 

ᓄᓇᖅᑲᑎᒌᓄᑦ ᐊᒻᒪ ᓄᓇᕐᔪᐊᕐᒥ ᓂᐅᕐᕈᑎᖃᖅᐸᒃᑐᓄᑦ. ᐊᑐᐊᒐᕆᔭᕗᑦ ᐱᓕᕆᐊᕗᓪᓗ ᑕᑯᒃᓴᐅᑎᑦᑎᕗᑦ 

ᐊᕐᕕᓂᓕᖕᓂᒃ ᖃᐅᔨᒪᔾᔪᑎᓂᒃ ᑐᙵᕕᖃᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  

 

  
ᐱᓕᕆᐊᒃᓴᕗᑦ 

 
ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᑦ ᐱᓕᕆᐊᒃᓴᖃᖅᐳᑦ ᐱᕈᖅᑎᑦᑎᓇᓱᒃᖢᑎᒃ ᑮᓇᐅᔭᓕᐅᕋᓱᖕᓂᕐᒥᒃ 

ᐱᕙᓪᓕᐊᑎᑦᑎᓂᕐᒥᒡᓗ ᐊᒻᒪ ᐃᓱᒪᒋᔭᒃᓴᑦᑎᐊᕙᖕᓂᒃ ᐱᕕᒃᓴᐅᔪᓐᓇᖅᑐᓂᒃ ᓄᓇᕗᒥᐅᓄᑦ 

ᑕᑯᓐᓈᒐᒃᓴᓕᕆᔨᓂᒃ ᑕᓚᕖᓴᒃᑯᑦ ᐊᒻᒪ ᖃᕋᓴᐅᔭᒃᑰᖅᓯᒪᔪᓂᒃ ᑕᑯᓐᓈᒐᒃᓴᖃᕐᕕᖕᓂ ᐅᔾᔨᕈᓱᓕᕈᑎᒃᓴᓂᒡᓗ 

ᓄᓇᕘᒥ ᓄᓇᕐᔪᐊᕐᒧᑦ-ᐊᖑᒻᒪᑎᓗᓂ ᐅᑭᐅᖅᑕᖅᑐᒥᐅᑦ ᑕᑯᓐᓈᒐᒃᓴᓕᕆᔾᔪᑖᓂ.  

 

 

ᐱᓕᕆᐊᒃᓴᓪᓗᐊᑕᑦ  

 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᑦ ᐊᕙᓗᓯᓯᒪᕗᑦ ᐊᖏᕈᑎᖃᖅᓯᒪᓪᓗᑎᒡᓗ ᐅᑯᓂᖓ ᐱᓕᕆᐊᒃᓴᓂᒃ:  

 

 ᓇᓗᓇᐃᖅᐸᒡᓗᒋᑦ ᐱᓕᕆᐊᖑᔪᓕᒫᑦ ᑲᑐᔾᔨᖃᑎᒌᒃᑯᓐᓂ ᐱᓕᕆᐊᖑᓂᐊᕐᓂᖏᓐᓂᒃ 

ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ  

 ᓄᓇᓕᖕᒥᐅᑦ ᐱᓕᕆᖃᑎᒋᕙᒡᓗᒋᑦ ᑲᔪᓯᑎᑦᑎᓇᓱᒡᓗᑎᒃ ᐱᕈᖅᑎᑦᑎᓇᓱᒡᓗᑎᒡᓗ 

ᐊᑭᒻᒪᑎᔪᓐᓇᖅᑐᓂᒃ ᓄᓇᕘᒥ ᓇᖕᒥᓂᕆᔭᐅᔪᒥᒃ ᐊᐅᓚᑕᐅᔪᒥᒡᓗ ᑕᑯᓐᓈᒐᒃᓴᓕᕆᔨᒃᑯᓐᓂ, 

ᑕᓛᕖᓴᒃᑯᑦ ᐊᒻᒪ ᖃᕋᓴᐅᔭᒃᑰᖅᓯᒪᔪᓂᒃ ᑕᑯᓐᓈᒐᒃᓴᓂᒃ.  

 ᐊᔪᕈᓐᓃᖅᑎᓪᓗᒋᑦ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐊᑐᓕᖁᓗᒋᑦ ᐱᑕᖃᕐᓂᐅᔪᓂᒃ 

ᐱᓕᕆᖃᑎᒌᒍᓯᕐᓂᒃ ᐱᖁᑎᖃᖅᑎᓪᓗᒋᓪᓗ ᐊᔾᔨᖏᓐᓂᒃ ᑕᕐᕆᔮᒃᓴᓕᐅᕈᑎᒃᓴᓂᒃ ᐊᑐᐃᓐᓇᐅᔪᓂᒡᓗ 

ᐊᑐᖅᑕᐅᔪᓐᓇᖅᑐᓂᒃ ᓴᖅᑭᑦᑎᔾᔪᑕᐅᓗᑎᒃ ᓄᑖᓂᒃ ᐱᓕᕆᖃᑎᒌᒍᓯᕐᓂᒃ ᑲᓇᑕᒥ ᐊᒻᒪ ᓄᓇᕐᔪᐊᕐᒥ 

ᑮᓇᐅᔭᖃᖃᑎᖏᓐᓂᒃ.  

 ᐃᑲᔪᕐᓗᒋᑦ ᐱᐅᓯᒋᐊᕐᓗᒋᓪᓗ ᓄᓇᕗᒻᒥ ᑕᕐᕆᔮᒃᓴᓕᐅᕈᓐᓇᕐᓂᕆᔭᐅᔪᖅ, ᑕᓚᕖᓴᒃᑯᑦ ᐊᒻᒪ 

ᖃᕋᓴᐅᔭᒃᑰᖅᓯᒪᔪᓂᒃ ᑕᑯᓐᓈᒐᒃᓴᓕᕆᔨᓂᒃ ᐱᔭᐅᔾᔭᐃᕐᓗᒋᑦ ᐱᕙᓪᓕᐊᓂᕆᔭᖏᑦ, 

ᑕᕐᕆᔮᒃᓴᓕᐊᖏᑦ, ᑐᓂᐅᖅᑲᐃᓂᖏᑦ ᐊᒻᒪ ᓂᐅᕐᕈᑎᖃᐅᓯᖏᑦ ᑮᓇᐅᔭᑎᒍᑦ.  

 ᐊᑐᓕᕐᓗᒋᑦ ᐱᐅᓛᒻᒪᕇᑦ ᐊᐅᓚᑦᑎᔾᔪᓰᑦ ᐊᐅᓚᔾᔪᑎᒋᓗᒋᑦ ᓄᓇᕘᒥ ᐊᕕᒃᑐᖅᓯᒪᔪᓂᒃ 

ᑮᓇᐅᔭᓕᕆᔾᔪᑎᖏᑦ ᑕᑯᒃᓴᐅᓗᑎᒃ, ᐊᔾᔨᒌᒃᑎᑦᑎᓗᑎᒃ ᐊᒻᒪ ᐊᑐᕈᓐᓇᑦᑎᐊᕐᓗᑎᒃ.  

 ᐊᖏᕈᑎᖃᕐᓗᑎᒃ ᐊᑐᖅᑕᐅᒐᔪᒃᑐᒃᑯᑦ ᐊᒻᒪ ᑕᑯᒃᓴᐅᔪᒃᑯᑦ ᑐᓴᕋᓱᒃᐸᒡᓗᑎᒃ ᑕᕐᕆᔮᒃᓴᓕᕆᕝᕕᖕᓂ 

ᐊᕐᕌᒍᒥ ᐃᒻᒪᖄ ᐱᖓᓱᐃᓱᖅᐸᒡᓗᑎᒃ.  

 ᐱᓕᕆᖃᑎᒋᑦᑎᐊᕐᓗᒋᑦ ᐃᓛᒃᑰᖅᑐᑦ, ᒐᕙᒪᒃᑯᑦ ᐊᒻᒪ ᐊᓯᖏᑦ ᑐᑦᑕᕐᕕᐅᔪᑦ ᐱᔭᐅᔾᔭᐃᕋᓱᒡᓗᒋᑦ 

ᐊᑐᐃᓐᓇᐅᔪᖁᑎᒋᔭᑎᒃ ᐱᐅᓯᒋᐊᕈᑎᒃᓴᑦ ᐱᓕᕆᐊᓄᑦ ᐊᒻᒪ ᐱᓕᕆᐊᖑᔪᓄᑦ 

ᐊᑐᖅᑕᐅᔭᕆᐊᓕᖕᓄᑦ ᐱᕈᕈᑎᓄᑦ ᐊᒻᒪ ᐊᑐᓕᕈᑎᓄᑦ ᑕᕐᕆᔮᒃᓴᓕᕆᕝᕕᖕᓂᒃ.  

 ᒪᓂᒻᒪᐃᕙᒡᓗᑎᒃ ᓈᒻᒪᖅᑰᑦᑎᔪᓂᒃ ᑕᒻᒪᖅᑕᖅᓯᒪᙱᑦᑐᓂᒡᓗ ᐱᓕᕆᐊᓂᒃ ᐊᒻᒪ ᐊᑐᐊᒐᓕᕆᔪᓂᒃ 

ᖃᐅᔨᒃᑲᐃᔾᔪᑎᓂᒃ.   

ᐊᐅᓚᑦᑎᓂᖅ 



 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᑦ 2011-2012-ᒥ ᐊᐅᓚᑕᐅᓚᐅᖅᐳᖅ ᐊᖓᔪᖅᑲᐅᑏᑦ ᑲᑎᒪᔨᓄᑦ 

ᐅᑯᐊᖑᓪᓗᑎᒃ:  

 

ᒫᑦᓕᓐ ᑕᔭᓐᑯᐊᑦ, ᐊᖓᔪᖅᑳᖅ ᐊᒻᒪ ᐃᒃᓯᕙᐅᑕᖅ  

ᖃᔮᖅ ᐃᐅᓪᔅᕗᑦ, ᐊᖓᔪᖅᑳᑉ ᑐᒡᓕᐊ  

ᒍᕌᒻ ᑎᒃᓴᓐ, ᑎᑎᕋᖅᑎᐅᓚᐅᑲᒃᑐᖅ 

 

ᐊᓖᑎᐊ-ᐋᓐ ᐊᕐᓇᖅᑯᖅ-ᐱᐅᕈ  

ᓵᓚᑦ ᑎᕗᓪᕝ  

ᕼᐃᐅᓕ ᒍᑲᓐ  

ᐱᕐᓇᑎ ᑏᓐ 

ᔭᐃᑯᐱ ᒋᐅᕼᐋᕐᑦ  

 

ᑎᑎᕋᖅᑎ 

ᕋᐃᔭᓐ ᐋᓕᕗ/ᑭᐅᕋᓐ ᑲᑉᓘᓇ  

ᑕᒡᓚᔅ ᔅᑕᓐᑕᓐ 

 

ᑲᑎᒪᔩᑦ ᑎᓴᒪᓂᒃ ᐊᔭᐅᖅᑎᖃᖅᖢᑎᒃ: 

 ᑮᓇᐅᔭᓕᕆᔨᒃᑯᓐᓂ 

 ᐃᖅᑲᓇᐃᔭᖅᑐᓕᕆᔨᒃᑯᓐᓂ 

 ᐊᐅᓚᑦᑎᓂᒃᑯᑦ ᐊᒻᒪ ᓂᕈᐊᒐᒃᓴᙳᖅᑎᑦᑎᓂᒃᑯᑦ  

 ᐊᑐᐊᒐᒃᑯᑦ ᐊᒻᒪ ᐊᔭᐅᖅᓯᔾᔪᑎᒃᑯᑦ  

 

 

ᖃᓄᐃᓕᖓᓂᖏᑦ ᐊᖓᔪᖅᑲᐅᑏᑦ ᑲᑎᒪᔨᑦ ᐊᐅᓚᑕᐅᕗᑦ ᑎᓕᓯᔾᔪᑕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑕᕐᕆᔮᒃᓴᓂᒃ, ᑕᓛᕖᓴᒃᑰᖅᑐᓂᒃ, ᐊᒻᒪ ᑲᕋᓴᐅᔭᒃᑰᖅᑐᓂᒃ ᑐᓴᐅᒪᔪᓕᕆᔾᔪᑎᑦ ᐱᕙᓪᓕᐊᔪᑦ ᑐᓐᓂᖅᑯᑕᐅᔪᑦ 

ᐊᑐᐊᒐᖏᓐᓂᒃ. ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐅᓂᒃᑳᓲᖑᓪᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ ᑲᑎᒪᔨᖏᑦ ᐊᖅᑯᑎᒋᓪᓗᒋᑦ. ᑲᑎᒪᔨᑦ ᑭᒡᒐᖅᑐᐃᓲᖑᕗᑦ ᖃᐅᑕᒫᑦ ᓯᕗᓕᖅᑎᐅᔾᔪᑕᐅᔪᓂᒃ 

ᐊᐅᓚᑦᑎᔾᔪᑕᐅᔪᓂᒡᓗ ᐊᐅᓚᑦᑎᔨᒻᒪᕆᖕᓄᑦ ᖃᐅᔨᓴᖅᐸᒃᖢᑎᒡᓗ ᐱᓕᕆᐊᓂᒃ.   

 

 

ᐊᖓᔪᖅᑲᐅᑏᑦ ᑲᑎᒪᔩᑦ ᐱᓕᕆᐊᒃᓴᒥᖕᓂᒃ ᐱᓕᕆᓲᖑᕗᑦ ᑲᒪᒋᔭᒃᓴᖏᓐᓂᒡᓗ ᐊᐅᓚᔪᓐᓇᖅᑐᓂᒃ ᐅᑯᓂᖓ 

ᑐᙵᕕᖃᖅᖢᑎᒃ:  

 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ: ᐊᑐᐊᒐᓕᒫᑦ ᐊᒻᒪ ᐱᓕᕆᐊᓕᒫᑦ ᑕᑯᒃᓴᐅᑎᑦᑎᔭᕆᐊᖃᖅᖢᑎᒃ 

ᐊᕐᕕᓂᓕᖕᓂᒃ ᖃᐅᔨᒪᔾᔪᑎᑦ ᑐᙵᕕᒃᓴᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᙶᖅᑐᓂᒃ.  

 ᐃᓕᓐᓂᐊᖏᓐᓇᕐᓗᑎᒃ: ᐱᓕᕆᐊᓕᒫᑦ ᐃᑲᔪᖅᓱᖅᑕᐅᔭᕆᐊᖃᖅᐳᑦ ᐱᕙᓪᓕᐊᓂᐅᔪᑦ ᓄᓇᕗᒥᐅᑦ 

ᐱᓕᕆᔨᐅᖃᑎᒌᓂᒃ.  

 ᑕᑯᒃᓴᐅᑦᑎᐊᕐᓂᕆᔭᖓ: ᐃᓱᒪᓕᐊᕆᔭᐅᔪᓕᒫᑦ ᐊᔾᔨᒌᒃᑐᒥᒃ ᐱᓕᕆᐊᖑᔪᐃᓐᓇᐅᓗᑎᒃ, 

ᑕᑯᒃᓴᐅᑦᑎᐊᕐᒃᓗᑎᒃ ᐊᒻᒪ ᐃᒻᒥᒧᑦ ᐊᒃᑐᐊᓂᖃᙱᑦᑎᐊᕐᓗᑎᒃ. ᖃᓄᑐᐃᓐᓇᖅ ᐊᒻᒪ ᑕᒪᕐᒥᒃ 

ᑐᓴᖅᑕᐅᔪᒃᓴᑦ ᐃᓱᒪᓕᐊᒐᒃᓴᑦ ᑐᙵᕕᖏᑦ ᐊᑐᐃᓐᓇᕈᖅᑎᑕᐅᕙᒡᓗᑎᒃ ᐃᓄᖕᓄᑦ.  

 ᐃᓕᖅᑯᓯᕆᔭᖅᑎᒍᑦ ᐃᑲᔪᖅᓱᐃᓂᖅ:  ᐊᑐᐊᒐᓕᒫᑦ ᐊᒻᒪ ᐱᓕᕆᐊᓕᒫᑦ ᑕᑯᒃᓴᐅᑎᑦᑎᔭᕆᐊᖃᖅᐳᑦ 

ᐱᐅᓯᒋᐊᖅᑎᑦᑎᓯᒪᓗᑎᒡᓗ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᐊᒻᒪ ᓄᓇᕗᒥᐅᑦ ᐅᖃᐅᓯᖏᓐᓂᒃ.  



 ᓵᑕᒃᓴᐅᔪᓐᓇᕐᓂᖏᑦ:  ᐊᐅᓚᑕᐅᔪᓕᒫᑦ ᒪᓕᒃᑕᐅᕙᒃᑐᓕᒫᑦ ᓇᓗᓇᐃᖅᑕᐅᔭᕆᐊᖃᖅᐳᑦ 

ᐃᓄᖕᓂᙶᖅᑐᑦ ᑮᓇᐅᔭᑦ ᑭᓱᓕᕆᔨᓂᙶᖦᖤᕋᓗᐊᖅᐸᑕ ᐊᑐᖅᑕᐅᑦᑎᐊᕆᐊᖃᖅᐳᑦ 

ᐱᑦᑎᐊᓕᔭᐅᓗᑎᒃ.  

 ᐱᓕᕆᖃᑎᒌᒍᓯᑦ:  ᐱᓕᕆᖃᑎᒌᓕᒫᑦ ᑲᑐᔾᔨᖃᑎᒌᑦᑎᐊᕆᐊᖃᖅᐳᑦ ᑐᓴᐅᒪᖃᑎᒌᑦᑎᐊᕐᓗᑎᒃ 

ᐃᑲᔪᖅᓱᐃᖃᑎᒌᑦᑎᐊᕐᓗᑎᒡᓗ.  

 
ᑲᒪᒋᔭᒃᓴᖏᑦ ᓴᒃᑯᑕᐅᓂᐊᓕᕌᖓᑕ ᐊᖓᔪᖅᑲᐅᑏᑦ ᑲᑎᒪᔨᖏᑦ ᒪᓕᒋᐊᖃᖅᐳᑦ ᐱᓇᓱᐊᑦᑎᐊᕈᑎᓂᒃ 

ᐊᐅᓚᔾᔪᑎᓂᒃ:  

 ᐊᑐᓂ ᑲᑎᒪᔨᐅᖃᑕᐅᔪᑦ ᐱᑦᑎᐊᕆᐊᖃᖅᐳᑦ ᓱᓕᓗᑎᒃ, ᐅᒃᐱᕐᓇᕐᓗᑎᒃ ᐱᓕᕆᑦᑎᐊᕐᓗᑎᒃ ᐊᒻᒪ 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓂ ᐱᓕᕆᔪᒪᖃᑕᐅᑦᑎᐊᕐᓗᑎᒃ.  

 ᐊᑐᓂ ᑲᑎᒪᔨᐅᖃᑕᐅᔪᑦ ᐱᓕᕆᔭᕆᐅᖅᓴᖃᑦᑕᕐᓂᐊᖅᐳᑦ ᑲᒪᑦᑎᐊᕐᓂᕐᒥᒃ, ᐊᔪᕈᓐᓃᖅᓴᖅᐸᒡᓗᑎᒃ 

ᐊᒻᒪ ᐱᓇᓱᐊᑦᑎᐊᖅᐸᒡᓗᑎᒃ ᖃᓄᑐᐃᓐᓇᖅ ᐃᓱᒪᓕᐅᕆᔭᕆᐊᖃᓕᕌᖓᑕ.  

 ᐊᑐᓂ ᑲᑎᒪᔨᐅᖃᑕᐅᔪᑦ ᒪᓕᒋᐊᖃᖅᐳᑦ ᐱᐅᓛᒻᒪᕆᖕᓂᒃ ᐃᓕᖅᑯᓯᑦᑎᐊᕙᖕᓂᒃ 

ᐊᑐᐊᒐᒃᓴᖃᑦᑎᐊᕐᓗᑎᒃ ᐋᖅᑭᒃᑕᐅᓯᒪᔪᓂᒃ ᐊᖅᑯᓵᖅᓯᑐᐃᓐᓇᕆᐊᖃᕐᓂᖏᓐᓄᑦ ᐱᓪᓚᕆᒃᑐᓂᒃ 

ᐅᔾᔨᕐᓇᖅᑐᓂᒡᓘᓐᓃᑦ ᐃᒻᒥᒧᑦ ᐊᒃᑐᐃᔪᓂᒃ ᐃᓛᒃᑰᖅᑐᓂᒃ ᐱᓕᕆᔪᒥᒋᔭᐅᔪᓂᒃ ᓄᓇᕗᒻᒥ 

ᑕᑯᓐᓈᒐᒃᓴᓕᕆᔨᑦ ᐱᓕᕆᐊᖓ ᐱᔾᔪᑕᐅᓗᓂ.  

 

ᐃᖅᑲᓇᐃᔭᖅᑎᖏᑦ 

 

ᒪᕐᕉᖕᓂᒃ ᐃᖅᑲᓇᐃᔭᖅᑎᑕᖃᖅᐳᖅ ᐊᐅᓚᑦᑎᔨᒋᔭᐅᓪᓗᑎᒃ ᑯᐊᐳᕇᓴᒃᑯᓐᓄᑦ:  

 

ᐊᐅᓚᑦᑎᔨᒻᒪᕆᒃ, ᑎᐅᕆᒃ ᒪᓲᕐ, ᐅᓪᓗᓕᒫᒧᑦ ᐃᖅᑲᓇᐃᔭᖅᑎᒋᔭᐅᕗᖅ ᑮᓇᐅᔭᓕᐊᖏᑦ ᐃᑲᔫᓯᐊᖏᓪᓗ 

ᐊᑭᓕᖅᓱᖅᑕᐅᓪᓗᑎᒃ ᐊᖏᖃᑎᒌᒍᑎᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᒋᓪᓗᒋᑦ 

ᐊᕐᕌᒍᓕᒫᒧᑦ ᐊᖏᖃᑎᒌᒍᑎ ᒪᓕᒃᑕᐅᓗᓂ.  

 

ᐱᓕᕆᐊᒧᑦ ᐊᐅᓚᑦᑎᔨ, ᔫᓕᐊ ᐴᓐᔅ, ᑳᓐᑐᓛᒃᑎᑦᑎᔨᐅᓪᓗᓂ ᐃᖅᑲᓇᐃᔭᖅᑎᒋᔭᐅᕗᖅ ᑮᓇᐅᔭᓕᐊᖏᑦ 

ᐃᑲᔫᓯᐊᖏᓪᓗ ᐊᑭᓕᖅᓱᖅᑕᐅᓪᓗᑎᒃ ᐃᓛᒃᑰᖅᑐᓂᒃ ᐱᓕᕆᐊᒧᑦ ᑮᓇᐅᔭᖅᑐᕈᑎᓂᒃ. ᐃᖅᑲᓇᐃᔮᖓ 

ᐊᔪᖅᑎᑕᐅᙱᑦᑐᖅ ᐃᑲᔫᓯᐊᒃᑯᑦ ᐊᖏᖃᑎᒌᒍᑎᒃᑯᑦ CanNor-ᒃᑯᓐᓂ ᒫᑦᓯ 31, 2013-ᖑᕋᓱᖕᓂᖓᓂ.   

 

ᐅᑐᐱᕆ 2011 ᐱᒋᐊᓕᓵᖅᑎᓪᓗᒍ, ᑕᐃᔅᓱᒪᓂ ᐱᓕᕆᐊᒧᑦ ᐊᐅᓚᑦᑎᔨᒋᔭᐅᓚᐅᖅᑐᖅ, ᓴᐃᕋ ᐳᕋᐅᓐ, 

ᓄᖅᑲᓚᐅᖅᓯᒪᖕᒪᑦ ᐃᖅᑲᓇᐃᔮᒥᓂᒃ. ᑕᖅᑭᒐᓴᖕᓄᑦ, ᐃᓇᖏᖅᑕᐅᓯᒪᓚᐅᖅᐳᖅ ᑭᓯᐊᓂ ᐊᐅᓚᓂᕆᔭᐅᔪᓕᒫᑦ 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓂ ᐱᓕᕆᐊᖑᓚᐅᖅᐳᑦ ᐊᐅᓚᑦᑎᔨᒻᒪᕆᖕᒧᑦ ᑕᐃᔅᓱᒧᖓᑐᐊᖅ. 

ᑐᑭᓯᓇᖅᓯᓚᐅᖅᖢᓂᓗ ᐊᑕᖏᖅᑕᐅᓗᓂ ᐊᐅᓚᑦᑎᔾᔪᑎᒃᓴᑦ ᐸᕐᓇᐅᑎ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓂ 

ᐱᓕᕆᐊᖑᔪᓐᓇᙱᓐᓂᖏᓐᓄᑦ ᐃᓄᖕᒧᑦ ᐊᑕᐅᓯᕐᒧᑦ ᐅᖓᕙᕆᐊᕈᔾᔨᖃᑦᑕᖅᑎᓪᓗᒋᑦ ᐸᕐᓇᒃᑕᐅᓯᒪᔪᓂᒃ 

ᐱᓕᕆᐊᓂᒃ.   

 

ᐊᐅᓚᑦᑎᔨᑦ ᐅᒃᐱᕈᓱᖕᒪᑕ ᑲᑐᔾᔨᖃᑎᒌᑦ ᐱᔭᕆᐊᖃᕐᓂᖏᓐᓂᒃ ᒪᕐᕉᖕᓂ ᐅᓪᓗᓕᒫᒧᑦ ᐃᖅᑲᓇᐃᔭᖅᑎᓂᒃ 

ᐱᓕᕆᐊᖑᑦᑎᐊᕈᓐᓇᕐᓂᖓᓐᓂᒃ ᒪᓂᒻᒪᐃᕙᒡᓗᑎᒡᓗ ᐱᓕᕆᔨᒻᒪᕆᖕᓂᒃ ᐱᕕᖃᑦᑎᐊᕐᓗᑎᒡᓗ 

ᐱᔨᑦᑎᕋᖅᐸᒡᓗᑎᒃ ᐊᑭᓕᖅᓱᐃᔨᓄᑦ. ᐊᐃᑦᑖᖑᒐᓗᐊᖅ, ᑮᓇᐅᔭᖅᑑᑎᒋᔭᐅᓇᔭᖅᑐᓂᒃ 

ᐱᑕᖃᙱᓗᐊᕐᓂᖓᓄᑦ ᒪᕐᕉᖕᓂᒃ ᐃᖅᑲᓇᐃᔭᖅᑎᖃᕆᐊᒃᓴᖅ ᐅᓪᓗᓕᒫᒧᑦ 

ᐃᖅᑲᓇᐃᔭᖅᑎᑦᑎᔪᓐᓇᓵᙱᒻᒪᑕ, ᐃᖅᑲᓇᐃᔭᖅᑎᑖᖅᐸᓪᓕᐊᙱᖦᖢᑎᒃ ᐊᒻᒪ 

ᐃᖅᑲᓇᐃᔮᕆᔭᐅᖏᓐᓇᙱᖦᖢᓂ ᐱᔾᔪᑕᐅᓪᓗᑎᒃ, ᓇᓗᓇᖅᑐᓪᓗ ᐊᔾᔨᒌᙱᑦᑐᓪᓗ ᐊᐅᓚᑦᑎᓂᕐᒧᑦ 

ᐱᓕᕆᔾᔪᓰᑦ. ᑐᙵᕕᒋᓗᒋᑦ ᐱᓕᕆᐊᑉ ᑮᓇᐅᔭᖏᑦ ᐃᖅᑲᓇᐃᔭᓕᕋᔭᖅᑐᑦ ᐋᖅᑭᒍᑎᒃᓴᐅᙱᒻᒪᑦ 

ᐃᖏᕐᕋᑦᑎᐊᕈᓐᓇᖅᑐᒧᑦ ᐊᒻᒪ ᑲᑐᔾᔭᐅᔪᒧᑦ ᐊᐅᓚᑦᑎᔾᔪᑎᒧᑦ. ᐱᔭᕆᐊᖃᕋᑦᑕ ᐊᓯᔾᔨᖅᐸᓪᓕᐊᙱᑦᑐᒥᒃ ᐊᒻᒪ 

ᐃᖅᑲᓇᐃᔭᖅᑎᖃᑦᑎᐊᕐᓗᑕ ᒪᕐᕉᖕᓂ ᑐᕌᖓᔫᖕᓂᒃ ᑮᓇᐅᔭᖅᑑᑎᖃᕆᐊᖃᖅᐳᒍᑦ   



 

ᑕᑯᓐᓈᒐᒃᓴᓕᕆᔨᒃᑯᓐᓂ ᐊᐅᓚᓂᕆᔭᐅᔪᖅ  

 

ᑮᓇᐅᔭᖃᖅᑎᑕᕗᑦ ᐱᓕᕆᐊᑦ ᐊᕐᕌᒍᒧᑦ 2011-2012 ᐋᖅᑭᒃᑕᐅᓚᐅᖅᓯᒪᕗᑦ ᒪᓂᒻᒪᒃᑕᐅᖁᓪᓗᒋᑦ 

ᐱᓕᕆᐊᖑᐃᓐᓇᕐᓂᐊᖅᑐᑦ ᑕᒪᐃᓐᓄᑦ ᐃᓕᓐᓂᐊᖅᑕᐅᔪᒃᓴᓂ ᐊᒻᒪ ᐱᕕᒃᓴᑦ ᓄᓇᕗᒥᐅᓄᑦ 

ᑭᐅᔪᓐᓇᑦᑎᐊᖁᓪᓗᒋᑦ ᐊᔾᔨᒌᙱᑦᑐᓄᑦ ᐱᓕᕆᔾᔪᓯᕐᓄᑦ ᐱᓕᕆᐊᖑᓕᒪᔪᓄᑦ ᑕᑯᓐᓈᒐᒃᓴᓚᕆᕝᕕᖕᓂ:  

 

 ᐱᒋᐊᓕᓵᖅᑐᓄᑦ ᐱᓕᕆᖃᑦᑕᖅᓯᒪᓂᑯᓄᑦ ᑮᓇᐅᔭᑦ:  ᑖᓐᓇ ᐱᓕᕆᐊᖅ ᐋᖅᑭᒃᑕᐅᓚᐅᖅᓯᒪᕗᖅ 

ᒪᓂᒻᒪᒃᑕᐅᖁᓪᓗᒋᑦ ᐱᕕᒃᓴᕆᔭᐅᔪᓐᓇᖅᑐᑦ ᓄᓇᕗᒥᐅᓄᑦ ᐱᓕᕆᔪᒪᓚᐅᖅᑐᓄᑦ ᖃᐅᔨᔪᒪᓪᓗᑎᒃ 

ᐃᖅᑲᓇᐃᔮᒃᓴᖃᑐᐃᓐᓇᕆᐊᖃᕐᓂᖓᓂᒃ ᑕᑯᓐᓈᒐᒃᓴᓕᕆᔨᒃᑯᓐᓂ, ᑕᓚᕖᓴᒃᑯᑦ ᐊᒻᒪ ᖃᕋᓴᐅᔭᒃᑯᑦ 

ᑕᕐᕆᔮᒃᓴᓕᐅᖅᐸᒃᑐᓂᒃ. ᐱᒋᐊᓕᓵᖅᑐᑦ ᐃᓄᑐᐊᑦ ᐱᕕᖃᓚᐅᖅᐳᑦ ᖃᐅᔨᓇᓱᒃᐸᒃᖢᑎᒃ, ᐃᓚᐅᕙᒡᓗᑎᒃ ᐊᒻᒪ 

ᓇᖕᒥᓂᖅ ᐃᓕᓐᓂᐊᖅᐸᒡᓗᑎᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ 

ᒪᓂᒻᒪᒃᑕᐅᓯᒪᔪᓂᒃ.  

 

 ᓯᕗᓪᓕᖅᐹᒧᑦ ᓇᐃᑦᑐᓄᑦ ᑕᕐᕆᔮᒃᓴᓄᑦ ᑮᓇᐅᔭᑦ:  ᑖᓐᓇ ᐱᓕᕆᐊᖅ ᐱᕕᖃᕈᑕᐅᓚᐅᖅᐳᖅ  

ᓴᖅᑭᑦᑎᓂᕐᒥᒃ ᑕᕐᕆᔭᐅᓯᐅᖅᑎᓂᒃ ᐃᓚᐅᔪᓐᓇᖁᓪᓗᒋᑦ ᓴᖅᑭᑦᑎᕙᓪᓕᐊᓂᕐᒧᑦ ᐱᓕᕆᐊᒧᑦ 

ᒪᓂᒻᒪᐃᓚᐅᖅᑐᖅ ᐱᓕᕆᔨᒻᒪᕆᖕᒧᑦ ᑲᔪᖏᖅᓴᐃᔪᓂᒃ ᐃᑲᔪᖅᓱᐃᔾᔪᑎᑦ ᓴᖅᑭᑕᐅᓯᒪᔪᑦ ᑕᕐᕆᔮᒃᓴᓕᐅᖅᑎᓂᒃ 

ᐃᓚᐅᔪᓐᓇᖁᓪᓗᒋᑦ ᑕᕐᕆᔮᒃᓴᓕᐅᖅᑎᑦ ᓇᐃᑦᑐᓂᒃ ᑕᕐᕆᔮᒃᓴᓕᐅᖅᑐᓂᒃ ᓄᓇᓕᖏᓐᓂᒃ.  

 

 ᓯᕗᓪᓕᕐᒧᑦ ᐃᑲᕐᕋᐅᑉ ᓇᑉᐸᖓᓄᑦ ᑮᓇᐅᔭᑦ:  ᐱᓕᕆᐊᖑᓂᐊᖅᑐᖅ ᐃᑲᔪᖅᑕᐅᓪᓗᓂ 

ᑲᔪᖏᖅᓴᖅᑕᐅᓪᓗᓂᓗ ᑕᕐᕆᔮᒃᓴᓕᐅᕐᕕᒡᔪᐊᓄᑦ, ᓴᖅᑭᑉᐸᓪᓕᐊᔪᓄᑦ ᑕᕐᕆᔮᒃᓴᓕᐅᖅᑎᐅᖃᑕᐅᔪᓄᑦ ᑖᔅᓱᒪᓂ 

ᐱᓕᕆᐊᒥᒃ ᐱᕙᓪᓕᐊᔾᔪᑕᐅᔪᓐᓇᕋᔭᕐᒪᑦ ᓴᖅᑭᑦᑎᔾᔪᑕᐅᓗᓂᓗ ᐃᑲᕐᕋᐅᑉ ᓇᑉᐸᖓᓂ ᑕᕐᕆᔮᒃᓴᓕᐊᓂᒃ 

ᓄᓇᓕᖏᓐᓂᒃ.  

 

 ᓄᓇᕗᒥᐅᑦ ᐱᒋᐊᕈᑎᓄᑦ ᐱᓕᕆᐊᓄᑦ ᑮᓇᐅᔭᐃᔭᕐᓂᖓ:  ᑖᓐᓇ ᑮᓇᐅᔭᐃᔭᕐᕕᒋᓂᖅᐹᕗᑦ 

ᐱᓕᕆᐊᑦᑎᓐᓂ, ᓄᓇᕗᒥᐅᑦ ᐱᒋᐊᕈᑎᓄᑦ ᐱᓕᕆᐊᓄᑦ ᑮᓇᐅᔭᐃᔭᕐᓂᕆᔭᖓ ᐱᒋᐊᖅᑕᐅᓚᐅᖅᓯᒪᕗᖅ 

ᐃᓕᓴᖅᓯᓚᐅᖅᑐᖅ ᑕᕐᕆᔮᒃᓴᓕᐅᖅᑎᓂᒃ ᐊᑭᓖᓪᓗᑎᒃ ᑲᑎᖦᖢᒍ ᐊᑭᓕᕆᐊᓕᖕᓄᑦ ᐱᖁᑎᓄᑦ 

ᐱᔨᑦᑎᕋᐅᑎᓄᓪᓗ ᓂᐅᕕᐊᖑᓯᒪᔪᓄᑦ ᐊᑐᖅᑕᐅᓯᒪᔪᓄᓪᓗ ᓄᓇᕗᒻᒥ ᐊᔪᖅᑎᑕᐅᙱᑦᑐᓄᑦ ᑕᕐᕆᔮᒃᓴᓄᑦ, 

ᑕᓚᕖᓴᒃᑰᖅᑐᒃᓴᓄᑦ ᐊᒻᒪ ᖃᕋᓴᐅᔭᒃᑰᖅᓯᒪᔪᓂᒃ. ᑕᑯᓐᓈᒐᒃᓴᓕᐊᕆᔭᑦ ᐊᖏᓛᒥᒃ ᓄᓇᕘᒥ ᓇᖕᒥᓂᕆᔭᐅᔪᑦ 

ᐊᑭᓕᖅᑕᐅᑐᐃᓐᓇᕆᐊᖃᓲᖑᓪᓗᑎᒃ 30%-ᒧᑦ ᑎᑭᓪᓗᒍ ᐊᑭᒋᔮᓄᑦ. ᓇᓕᒧᒌᒃᑐᑦ ᐅᕝᕙᓘᓐᓃᑦ ᐅᓄᙱᓛᑦ 

ᓄᓇᕗᒥᐅᓂᒃ ᓇᖕᒥᓂᕆᔭᐅᔪᑦ ᑕᕐᕆᔮᒃᓴᓕᐊᖑᓯᒪᔪᑦ ᐊᑭᓕᖅᑕᐅᔪᓐᓇᕐᓗᑎᒃ 20%-ᒧᑦ ᑎᑭᓪᓗᒍ.  

 

 ᐃᓱᒪᑦᑎᐊᖅᓯᒪᔪᑦ ᐃᓗᓕᖅᑕᖏᑦ ᐱᕙᓪᓕᐊᔾᔪᑎᓄᑦ ᑮᓇᐅᔭᑦ:  ᒪᓂᒪᒃᑕᐅᓯᒪᔪᖅ ᓄᓇᕘᒥ 

ᑕᕐᕆᔭᐅᓯᐅᖅᑎᓄᑦ, ᐱᓕᕆᐊᒃᑯᑦ ᑮᓇᐅᔭᖃᖅᑎᑦᑎᔪᓐᓇᓚᐅᖅᐳᑦ ᐱᕙᓪᓕᐊᔾᔪᑎᓄᑦ ᐃᓱᒪᑦᑎᐊᖅᓯᒪᔪᓄᑦ 

ᐃᓗᓕᖅᑕᓕᖕᓂᒃ ᓯᕗᓂᒃᓴᒥ ᑕᕐᕆᔭᖅᑕᐅᔪᒃᓴᓂᒃ, ᑕᓚᕖᓴᒃᑯᑦ ᐊᒻᒪ/ᐅᕝᕙᓘᓐᓃᑦ ᖃᕋᓴᐅᔭᒃᑯᑦ.   

 

 ᖃᕋᓴᐅᔭᒃᑰᕈᑎᓄᑦ ᖃᐅᔨᓇᓱᒍᑎᓄᑦ ᑮᓇᐅᔭᑦ:  ᑖᓐᓇ ᓄᓇᕗᒻᒥ ᐱᓕᕆᐊᖅ 

ᐱᒋᐊᖅᑎᑕᐅᓚᐅᖅᓯᒪᕗᖅ ᐱᕕᖃᖁᓪᓗᒋᑦ ᑕᕐᕆᔭᐅᓯᐅᖅᑎᑦ ᑕᓚᕖᓴᓕᕆᔨᒃᑯᓐᓂᓪᓗ ᖃᐅᔨᓇᓱᖁᓪᓗᒋᑦ 

ᑕᕐᕆᔮᒃᓴᓂᒃ ᖃᕋᓴᐅᔭᒃᑰᖅᓯᒪᔪᓂᒃ ᓄᓇᐅᑉ ᑕᐅᑦᑐᐊᓂᒃ, ᖃᐅᔨᓴᕐᓗᒋᑦ ᐊᔾᔨᒌᙱᓐᓂᖏᑦ-

ᖃᓕᕇᒃᓱᖅᓯᒪᑐᐃᓐᓇᕆᐊᓖᑦ ᐱᓕᕆᐊᖏᓐᓂᒃ, ᐱᓕᕆᓗᒋᓪᓗ ᐃᓱᒪᑦᑎᐊᖅᓯᒪᔪᑦ ᑯᐊᐳᕇᓴᒃᑯᓐᓄᑦ 

ᐱᔭᐅᔭᕆᐊᓖᑦ ᖃᐅᔨᓴᕐᓗᒋᑦ ᐸᕐᓇᐅᑎᒥᒡᓗ ᓴᖅᑮᓗᑎᒃ ᐱᒋᐊᕈᑎᒃᓴᒥᒃ ᖃᕋᓴᐅᔭᒃᑰᖅᑐᒃᓴᓂᒃ 

ᐱᔪᓐᓇᕐᓂᕆᔭᐅᔪᓂᒃ.  

 

 ᓂᐅᕐᕈᑎᖃᕐᓂᕐᒧᑦ ᑮᓇᐅᔭᖅᑖᕆᔭᐅᔪᒃᓴᑦ ᑮᓇᐅᔭᑦ:  ᒪᒃᐱᖅᓯᒪᔪᖅ ᐃᓄᑐᐊᓄᑦ ᓄᓇᕘᒥ 

ᑕᕐᕆᔮᒃᓴᓕᐅᖅᑎᓄᑦ ᑖᓐᓇ ᐱᓕᕆᐊᖅ ᒪᓂᒻᒪᒍᑕᐅᔪᓐᓇᖅᐳᖅ ᑮᓇᐅᔭᑎᒍᑦ ᐃᑲᔫᑕᐅᓕᕐᓗᓂ 



ᑕᕐᕆᔮᒃᓴᓕᕆᔨᑦ ᐃᓚᐅᔪᓐᓇᖅᓯᓗᑎᒃ ᓄᓇᕐᔪᐊᕐᒥ ᓂᐅᕐᕈᑎᖃᖅᐸᒃᑐᓂ, ᑕᕐᕆᔭᐅᓯᐅᖅᑎᓂᒃ 

ᑲᑎᒪᖃᑎᖃᖅᐸᒃᓗᑎᒃ ᑲᑎᒪᕐᔪᐊᖃᑎᖃᖅᐸᒡᓗᑎᒡᓗ ᐊᕐᕌᒍᑕᒫᑦ. ᐱᒋᐊᖅᑕᐅᓚᐅᖅᓯᒪᕗᖅ 

ᑎᓕᐅᕆᔾᔪᑕᐅᓪᓗᓂ ᐃᑲᔪᖅᓱᐃᔾᔪᑕᐅᓪᓗᓂᓗ ᐱᒋᐊᕈᑎᒧᑦ ᓇᖕᒥᓂᖃᖅᑐᓄᑦ ᑲᑐᔾᔨᖃᑎᒌᓂᒃ 

ᓂᐅᕐᕈᑎᖃᕐᓂᕐᓗ ᓄᓇᖃᖅᑳᖅᓯᒪᔪᓂᙶᖅᑐᑦ ᑕᕐᕆᔮᒃᓴᓂᒃ, ᑕᓚᕖᓴᒃᑯᑦ ᐊᒻᒪ ᐱᓕᕆᐊᒃᓴᑦ ᓂᐅᕕᖅᑎᓄᑦ, 

ᐊᐅᓚᑦᑎᔨ ᑐᓴᖅᑕᐅᔪᒃᓴᑦ ᐋᖅᑭᒃᓱᐃᔨᓄᑦ, ᐊᒻᒪ ᑮᓇᐅᔭᓕᕆᔨᐅᖃᑕᐅᔪᑦ/ 

ᓴᖅᑭᑎᕆᔨᐅᖃᑕᐅᔪᑦ ᑲᑐᔾᔨᖃᑎᖃᖅᖢᑎᒃ ᑲᓇᑕᒥᙶᖅᑐᓂᒃ ᐊᒻᒪ ᑕᕆᐅᑉ ᐊᑭᐊᓂ.  

 
ᓄᓇᕗᒻᒥ ᑕᕐᕆᔮᒃᓴᓕᕆᔨᑦ ᐊᐅᓚᑦᑎᔨᖏᑦ  

 

ᐃᓚᒋᔭᐅᓪᓗᓂ ᐱᓕᕆᐊᓄᑦ ᖁᓛᓂ ᓇᓗᓇᐃᖅᓯᒪᔪᓄᑦ, ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐱᔨᑦᑎᓚᐅᖅᐳᑦ 

ᓄᓇᕗᑦ ᒐᕙᒪᒃᑯᓐᓂ ᐊᐅᓚᑕᐅᓪᓗᓂ ᓄᓇᕗᒻᒥ ᑕᕐᕆᔮᒃᓴᓕᕆᔨᑦ ᐊᐅᓚᑦᑎᔨᖓᓐᓄᑦ. ᐊᐅᓚᑦᑎᔨᑦ 

ᐊᐅᓚᑦᑎᓚᐅᖅᐳᑦ ᑲᓇᑕᒥᐅᑕᓂᒃ ᓄᓇᕐᔪᐊᕐᒥᐅᑕᓂᒡᓗ ᑕᕐᕆᔮᒃᓴᓕᕆᔨᓄᑦ ᐱᔪᒥᓇᖅᓯᓕᖅᖢᑎᒃ, 

ᑐᓴᒐᒃᓴᓕᕆᔨᓂᒃ, ᐊᒻᒪ ᑕᕐᕆᔭᕐᕕᖕᓂ ᓂᕈᐊᖑᔪᓐᓇᖁᓪᓗᒍ ᓄᓇᕗᑦ ᐃᓂᑦᑎᐊᕙᐅᓗᓂ ᐊᖏᕐᕋᐅᓗᓂ 

ᑕᕐᕆᔭᐅᓯᐊᕆᔭᓄᑦ ᑐᓴᒐᒃᓴᓄᓪᓗ ᐃᑲᔪᖅᓱᐃᔾᔪᑎᑕᖃᕐᓗᓂ ᐱᓕᕆᐊᖑᔪᓄᑦ ᐊᒃᑐᐊᔪᓂᒃ 

ᑕᕐᕆᔭᐅᓯᐅᖅᓯᒪᔪᓄᑦ.   

 

 
ᑮᓇᐅᔭᖅᑖᖅᑎᑕᑦ 2010-2011 

 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐊᖏᖅᓯᓚᐅᖅᐳᑦ ᑲᑎᖦᖢᒋᑦ 14-ᓂᒃ ᐱᓇᔫᑎᓂᒃ ᑮᓇᐅᔭᖅᑖᖅᑎᑕᐅᔪᒪᔪᓂᒃ 

ᑲᑎᓗᒃᑖᖅᖢᒋᑦ $560,352-ᖑᓪᓗᑎᒃ. ᑲᑎᖦᖢᒍ ᐊᑭᖓ ᑕᕐᕆᔮᓕᐊᒧᑦ/ᐱᓕᕆᐊᒧᑦ ᐱᓇᔪᓚᐅᖅᑐᓂᒃ 

ᐃᑲᔪᖅᑕᐅᔪᓐᓇᓚᐅᖅᑐᑦ $3,852,787-ᒥ, $3,292,435 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓯᓚᑖᓂᙶᖅᓯᒪᓪᓗᑎᒃ. ᐱᕐᔪᐊᖑᓚᐅᕐᒥᔪᑦ ᐃᑲᔪᓚᐅᖅᑐᑦ ᑮᓇᐅᔭᒃᑯᑦ ᐅᑯᐊᖑᓚᐅᖅᐳᑦ ᑲᓇᑕᒥ 

ᑐᓴᐅᒪᔪᓕᕆᔨᒃᑯᓐᓂ ᑮᓇᐅᔭᑦ, ᑲᓇᑕᒥ  ᑖᒃᓰᔭᕈᑎᓄᑦ ᑮᓇᐅᔭᑦ, ᐊᒻᒪ ᑲᓇᑕᒥ ᑕᓚᕖᓴᒃᑯᑦ ᑐᓴᒐᒃᓴᓕᕆᔨᑦ 

ᓚᐃᓴᖃᖅᑎᖏᑦ. ᓄᓇᕗᒻᒥ ᑮᓇᐅᔭᖅᑑᑎᑦ ᐊᔭᐅᖅᓯᔾᔪᑎᓄᑦ ᐱᓕᕆᐊᖅ I ᐊᒻᒪ II, ᑖᒃᑯᐊᑐᐊᒃ. ᓄᓇᕗᒻᒥ 

ᑕᑯᓐᓈᒐᒃᓴᓕᕆᔨᑦ ᑮᓇᐅᔭᑎᒍᑦ ᐃᑲᔫᑎᖏᑦ $464,724 ᐱᒋᐊᕈᑕᐅᓚᐅᖅᐳᑦ ᑕᕐᕆᔮᒃᓴᓕᐅᖅᑎᓂᒃ 

ᐊᑭᖃᖅᑎᒋᓚᐅᖅᑐᖅ $3,454,224, $2,989,500 ᐃᑲᔫᓯᐊᖅᑖᕆᓪᓗᒍ ᓯᓚᑖᓂᙶᖅᑐᓂᒃ ᖁᓛᓂ 

ᓇᓗᓇᐃᖅᓯᒪᔪᖅ ᒪᓕᒡᓗᒍ.  

 

ᐱᓕᕆᐊᓕᒫᑦ ᑐᓐᓂᖅᑯᑕᐅᔪᑦ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓄᑦ ᕿᒥᕐᕈᔭᐅᖃᑦᑕᖅᐳᑦ 

ᖃᐅᔨᓴᖅᑕᐅᕙᒃᖢᑎᒡᓗ ᐃᓛᒃᑰᖅᑐᓂᒃ ᕿᒥᕐᕈᔨᑦ ᑲᑎᒪᔨᕋᓛᓂᒃ. ᐱᓕᕆᐊᖅ ᐊᖏᖅᑕᐅᔭᕆᐊᖃᕐᒪᑦ ᑲᑎᒪᔨᑦ 

ᐅᓄᓛᖓᓐᓂᒃ ᓂᕈᐊᖅᑐᓂᒃ ᐱᒋᐊᕐᓂᐊᕐᓗᓂ. ᐲᖅᓯᓂᐊᖅᐸᑕ ᖃᓄᑐᐃᓐᓇᖅ ᐊᒃᑐᐃᓂᐅᑐᐃᓐᓇᕆᐊᓕᖕᓂᒃ 

ᐊᖓᔪᖅᑲᐅᑎᑦ ᑲᑎᒪᔨᓄᑦ ᐃᓚᐅᔭᕆᐊᖃᙱᑦᑎᐊᖅᐳᑦ ᓂᕈᐊᖅᑐᓂᒃ ᐱᓕᕆᐊᓄᑦ ᑮᓇᐅᔭᖅᑖᕆᔭᐅᔪᒪᔪᓂᒃ 

ᑯᐊᐳᕇᓴᒃᑯᓐᓂ.  

 
  ᑕᒪᑐᒪᓂ ᐊᕐᕌᒍᒥ ᑲᑎᒪᔨᕋᓛᖅᑕᖃᓵᖅᐳᖅ ᐅᑯᓂᖓ:  

 

ᑭᐊᓐᑦ ᒫᑎᓐ-ᐃᓄᑑᓪᓗᓂ ᑕᑯᓐᓈᒐᒃᓴᓕᕆᔨ-ᕼᐋᓕᕚᒃᓯᒥ:  

 ᑭᐊᓐᑦ ᒫᑎᓐ ᑕᕐᕆᔭᕐᕕᖕᒥ ᐱᓕᕆᔨᐅᔅᓲᔭᖅᐳᖅ ᐊᕙᑎᓄᑦ ᐊᕐᕌᒍᓄᑦ ᐱᔨᑦᑎᕋᖅᑎᐅᖃᑕᐅᓪᓗᓂ 

ᑲᓇᑕᒥ ᑕᑯᓐᓈᒑᒃᓴᓕᕆᔨᓂᒃ ᑕᕐᕆᔮᒃᓴᓂᒃ ᓴᖅᑭᑎᕆᔨᒻᒪᕆᒃ ᐊᒻᒪ ᓴᖅᑭᑎᕆᔨᒋᔭᐅᓪᓗᓂ Atlantic-ᒥᐅᑦ 

ᓄᓇᓕᖕᒥᐅᓄᑦ. ᒫᓐᓇᒃᑯᑦ ᑭᐊᓐᑦ ᐃᓄᑑᓪᓗᓂ ᑕᑯᓐᓈᒑᒃᓴᓕᕆᔨᐅᕗᖅ. ᑭᐊᓐᑦ ᓄᓇᕐᔪᐊᕐᒥ ᐊᒻᒪ ᑲᓇᑕᒥ 

ᖃᔅᓯᕈᓘᔮᓗᖕᓂᒃ ᓵᓚᒃᓴᐅᓯᐊᖅᓯᒪᔪᖅ ᐃᓕᑕᕆᔭᐅᔾᔪᑎᑖᖃᑦᑕᖅᓯᒪᓪᓗᓂ ᑕᒪᐃᓐᓂᒃ ᑎᑎᕋᖅᓯᒪᔪᒃᑯᑦ ᐊᒻᒪ 

ᑎᑎᕋᐅᔭᒐᓕᕆᓂᒃᑯᑦ.  

 



ᔭᓯ ᕗᕇᓱ-ᓰᕖᓰ ᓈᓚᐅᑎᒃᑯᑦ-ᐃᖃᓗᖕᓂ  

 ᐃᖃᓗᖕᒥᐅᑕᖅ, ᔭᓯ ᐱᕙᓪᓕᐊᔪᓕᕆᔨᐅᕗᖅ ᓰᕖᓰᒃᑯᓐᓄᑦ. ᖃᐅᔨᒪᓂᕆᔭᖓ ᓄᓇᕘᒥ ᐊᒻᒪ 

ᖃᓄᑐᐃᓐᓇᖅ ᐃᒻᒥᒧᑦ ᐊᒃᑐᐃᖃᑦᑕᙱᓐᓂᖓᓄᑦ ᓄᓇᕗᒻᒥ ᑕᕐᕆᔭᐅᓯᕆᔨᒃᑯᓐᓂ 

ᐃᓚᒋᔭᐅᑦᑎᐊᕈᓐᓇᖅᑐᑯᓘᕗᖅ ᕿᒥᕐᕈᔩᑦ ᑲᑎᒪᔨᓄᑦ.  

 

ᑭᐊᕙᓐ ᒡᓖᓯᐅ -Tactica Interactive-ᐅᐃᓂᐱᐊᖕ 

 ᑭᐊᕙᓐ ᓇᖕᒥᓂᖃᖅᑎᐅᕗᖅ Tactica Interactive-ᒥᒃ, ᖃᕋᓴᐅᔭᒃᑯᑦ ᑐᓴᐅᒪᔪᓕᕆᕝᕕᒃ 

ᐱᓕᕆᑎᑦᑎᓪᓗᑎᒃ ᐱᐅᓯᖃᖃᑎᒌᙱᑦᑐᓂᒃ ᐱᑎᑦᑎᕙᓪᓕᐊᓪᓗᓂ. ᑕᕐᕆᔭᐅᓯᐅᖅᑎᖏᑦ ᖃᔅᓰᖅᓱᑲᓪᓚᒃᖢᑎᒃ 

ᓵᓚᒃᓴᐅᓯᐊᖃᑦᑕᖅᐳᑦ ᐃᓕᑕᕆᔭᐅᔾᔪᑎᑖᖅᐸᒃᖢᑎᒃ, ᑕᒪᐃᓐᓂᒃ ᑲᓇᑕᒥ ᐊᒻᒪ ᓄᓇᕐᔪᐊᕐᒥ, ᖃᕋᓴᐅᔭᒃᑯᑦ 

ᑕᕐᕆᔭᐅᓯᐅᖅᑐᓕᕆᔨᓂᒃ.  

 

ᐅᑯᐊ ᑎᑎᕋᖅᓯᒪᔪᑦ ᑐᓐᓂᖅᑯᑕᐅᓚᐅᖅᐳᑦ ᑮᓇᐅᔭᓂᒃ ᐱᓕᕆᐊᑦᑎᒍᑦ:  

 

ᐱᒋᐊᓕᓵᖅᑐᓄᑦ ᐱᓕᕆᓕᒪᔪᓄᑦ ᑮᓇᐅᔭᑦ  

 
ᒪᒃᑯᒃᑐᑦ ᐱᓕᕆᖃᑕᐅᔪᑦ: ᐸᓐᓂᖅᑑᒥ ᓴᓐᓂᕈᑦ ᒪᒃᑯᒃᑐᓂᒃ ᐊᔾᔨᓕᐅᖅᓯᖃᑦᑕᕐᓂᑯᑦ ᐊᒻᒪ 

ᑕᕐᕆᔭᐅᓯᐅᖃᑦᑕᕐᓂᑯᑦ’-$5,000 

ᐱᓇᓱᐊᕈᓯᓕᒫᒥ ᑖᓐᓇ ᐱᓕᕆᐊᖑᑎᓪᓗᒍ, ᐱᓕᕆᔨᐅᖃᑎᒌᑦ 12-ᖑᓪᓗᑎᒃ ᐸᓐᓂᖅᑑᒥ ᒪᒃᑯᒃᑐᑦ 

ᐃᓕᓐᓂᐊᓚᐅᖅᐳᑦ ᐊᔾᔨᓕᐅᕆᓂᕐᒥᒃ ᑕᑯᒃᓴᐅᑦᑎᐊᖅᑐᓂᒃ ᓂᐱᖃᖅᑐᓂᒡᓗ, ᐋᖅᑭᒃᓱᐃᓂᕐᒥᒃ, ᐊᒻᒪ 

ᐱᐅᓯᒋᐊᖅᑎᑦᑎᓂᕐᒥᒃ ᑕᕐᕆᔭᐅᓯᐅᕐᓂᕐᒥᒡᓗ ᐱᐊᓂᒃᑕᐅᔪᓂᒃ ᑐᓴᐅᒪᔪᓕᕆᓂᕐᒧᑦ ᐅᓂᒃᑲᐅᓯᐅᔪᓂᒃ 

ᐊᖅᑯᑎᒃᓴᒥᒃ ᐃᓄᖕᒧᑦ ᑲᑎᖅᓱᖅᑕᐅᔪᓄᓪᓗ ᐱᓕᕆᐊᖑᓗᑎᒃ, ᐅᓂᒃᑳᖅᑐᐊᕆᔭᐅᔪᑦ ᑎᑎᖅᑲᙳᖅᑎᑕᐅᔪᓪᓗ 

ᑕᕐᕆᔭᐅᓯᐅᖅᑎᓪᓚᕆᖕᓂ ᐊᔾᔨᓕᐅᕆᔨᓪᓚᕆᖕᓂᓪᓗ ᐊᔪᕆᖅᓲᔾᔭᐅᓚᐅᖅᖢᑎᒡᓗ ᖃᓄᖅ ᐊᑐᕆᐊᖃᕐᒪᖔᑦ 

ᐊᔾᔨᓕᐅᕆᔨᕐᔪᐊᑦ ᐱᖁᑎᖏᓐᓂᒃ. ᐱᔪᓐᓇᖅᑐᐃᓐᓇᐅᓚᐅᖅᐳᓪᓗ ᑕᒪᐃᓐᓄᑦ ᓄᓇᓕᖕᓂ ᑲᔪᖏᖅᓴᕈᑕᐅᔪᓄᑦ 

ᐊᒻᒪ ᓄᓇᒦᑦᑐᖅ ᐊᕙᑎᕗᑦ ᐱᓕᕆᕝᕕᒃᑕᖃᐅᖅᖢᓂ ᐸᓐᓂᖅᑑᒥ ᕿᑭᖅᑕᕐᒥᓗ ᓴᓐᓂᕈᑎᒥ, ᐃᑲᕐᕋᕐᒥ 

ᐊᑕᐅᓯᕐᒥ ᐲᖅᑕᐅᓪᓗᑎᒃ ᐅᒥᐊᒃᑰᕐᓂᕆᔭᖓ. ᐱᓕᕆᖃᑎᒌᒃᑐᑦ ᐱᐊᓂᓚᐅᖅᐳᑦ ᐃᓄᖕᓄᑦ 

ᑐᓴᖅᑕᐅᑎᑦᑎᓪᓗᑎᒃ ᖃᔅᓰᓐᓇᕐᓂᒡᓗ ᑐᓂᐅᖅᑲᐃᓪᓗᑎᒃ ᐱᐊᓂᒃᓯᒪᔪᓂᒃ ᐱᓕᕆᐊᕕᓂᖏᓐᓂᒃ.  

 

ᓯᕗᓪᓕᕐᒧᑦ ᓇᐃᑦᑐᓄᑦ ᑕᕐᕆᔭᐅᓯᐊᓄᑦ ᑮᓇᐅᔭᑦ  

 

ᐱᓇᔪᒃᑐᖃᓚᐅᙱᓐᓂᖓᓄᑦ ᑮᓇᐅᔭᑦ ᑖᒃᑯᓄᖓ ᐱᓕᕆᐊᓄᑦ ᑐᕌᖓᔪᑦ ᓅᑕᐅᓚᐅᖅᐳᑦ ᐅᓂᒃᑲᐅᓯᕐᓄᑦ 

ᓄᓇᕗᑦ ᐱᔾᔪᑕᐅᓪᓗᓂ 2.0 ᐱᓕᕆᐊᖑᔪᑦ ᑲᓇᑕᒥ ᑕᕐᕆᔭᐅᓯᐅᖅᑎᒃᑯᓐᓂ ᐊᒻᒪ ᓄᓇᕗᒻᒧᑦ ᐊᑐᓚᐅᖅᐳᑦ 

ᐱᓕᕆᐊᖑᔪᑦ ᐊᒻᒪ ᐱᓕᕆᔨᙳᕆᐅᖅᓴᓂᕐᒧᑦ ᑮᓇᐅᔭᓂᒃ.  

 

ᓯᕗᓪᓕᐅᑉ ᐃᑲᕐᕋᐅᑉ ᓇᑉᐸᖓᓐᓄᑦ ᑮᓇᐅᔭᑦ-$40,000 

 

ᐱᓇᔪᒃᑐᖃᓚᐅᙱᓐᓂᖓᓄᑦ ᑮᓇᐅᔭᑦ ᑖᒃᑯᓇᙵᑦ ᐱᓕᕆᐊᓄᑦ ᓅᑕᐅᓚᐅᖅᐳᑦ ᐃᓱᒪᒋᑦᑎᐊᖅᓯᒪᔪᓄᑦ 

ᐱᕙᓪᓕᐊᔾᔪᑎᓄᑦ ᑮᓇᐅᔭᑦ ᐊᒻᒪ ᓄᓇᕗᒻᒥ ᑮᓇᐅᔭᖅᑑᑎᒋᔭᓄᑦ ᐱᓕᕆᐊᓄᑦ. ᐊᕐᕌᒍ 

ᐃᓱᓕᑦᑕᖅᑐᖅᐸᓪᓕᐊᓕᖅᑎᓪᓗᒍ ᐊᖓᔪᖅᑲᐅᑏᑦ ᑲᑎᒪᔩᑦ ᐊᖏᖃᑎᒌᓚᐅᖅᐳᑦ ᑲᑎᑦᑎᔪᒪᓪᓗᑎᒃ 

ᓯᕗᓪᓕᖅᐹᓄᑦ ᓇᐃᑦᑐᓄᑦ ᑕᕐᕆᔮᒃᓴᑦ ᑮᓇᐅᔭᑦ ᐊᒻᒪ ᐃᑲᕐᕋᐅᑉ ᓇᑉᐸᖓᓄᑦ ᑮᓇᐅᔭᖅᑑᑎᓂᒃ 

ᑮᓇᐅᔭᖃᖅᑎᑕᐅᖁᓪᓗᒋᑦ ᓇᐃᑦᑐᑦ ᑕᕐᕆᔮᒃᓴᑦ ᐊᕐᕌᒍᒧᑦ 2012/13-ᒧᑦ.  

 

ᐃᓱᒪᒋᑦᑎᐊᖅᓯᒪᔪᑦ ᐃᓗᓕᖅᑕᖏᑦ ᐱᕙᓪᓕᐊᔾᔪᑎᓄᑦ ᑮᓇᐅᔭᑦ  

 

ᐱᒃᓱᒃ ᑕᑯᓐᓈᒑᒃᓴᓕᕆᔨᑦ Ikanjunna (ᐃᑲᔪᙵ)-$7,500 



ᐱᒃᓱᒃ ᑕᑯᓐᓈᒑᒃᓴᓕᕆᔨᑦ ᑐᓂᔭᐅᓚᐅᖅᐳᑦ $7,500 ᐱᓇᔪᖁᔭᐅᓪᓗᑎᒃ ᐱᕙᓪᓕᐊᓂᕆᔭᖓ ᐊᒡᒍᖅᓯᒪᔪᖅ 

ᐊᕐᕕᓂᓕᖕᓄᑦ ᓄᓇᖃᖅᑳᖅᓯᒪᔪᑦ ᑕᓛᕖᓴᖃᕐᕕᖓᓂ. ᑕᕐᕆᔭᖅᑕᐅᔪᒃᓴᑦ ᐅᓂᒃᑳᖅᓯᒪᔪᑦ ᐱᓇᔫᑕᐅᔪᓪᓗ 

ᒪᒃᑯᒃᑐᒧᑦ ᐊᓈᓇᒋᔭᒧᑦ ᖃᐅᔨᓇᓱᒃᑎᓪᓗᒍ ᐱᖃᓐᓇᕆᔭᒥᓂᒃ ᐊᒻᒪ ᐃᓐᓇᕐᓂᒃ ᖃᓄᖅ ᐃᓚᒥᓂᒃ 

ᐱᕈᐃᔪᓐᓇᕐᒪᖔᑦ ᖃᐅᔨᓇᓱᒃᖢᓂ ᐃᓄᐃᑦ ᐱᒻᒪᕆᐅᒋᔭᖏᑦ ᒪᓕᒡᓗᓂᒋᑦ ᓯᓚᑖᓂ ᐅᖃᐅᓯᖅᑕᓕᐊᕆᓯᒪᔪᑦ, 

ᐱᐅᓯᖏᓪᓗ ᓈᒻᒪᙱᓕᐅᕈᑕᐅᕙᒃᑐᑦ ᐃᓅᓯᕐᒥᓄᑦ.  

 

ᐊᕐᓇᐃᑦ ᑕᕐᕆᔭᐅᓯᐅᖅᑎᑦ-ᓄᑕᖅᑲᑦ ᐊᔾᔨᓕᐅᖅᓯᒪᔪᑦ-$7,500 

ᐊᕐᓇᐃᑦ ᑕᕐᕆᔭᐅᓯᐅᖅᑎᑦ ᑮᓇᐅᔭᒥᒃ ᐃᑲᔫᓯᐊᓚᐅᖅᐳᑦ ᐊᑭᖃᖅᑎᒋᔪᒥᒃ $7,500 ᐱᔭᐅᔪᓐᓇᖁᓪᓗᒋᑦ 

ᐱᕙᓪᓕᐅᓂᐅᔪᑦ ᐃᑲᕐᕋᕐᒧᑦ -ᐊᑕᐅᓯᕐᒧᑦ ᑕᕐᕆᔭᐅᓯᐊᑦ ᐋᖅᑭᒃᑕᐅᓯᒪᔪᑦ ᓄᓇᕗᒥᐅᑦ ᓄᑕᖅᑲᑦ 

ᐅᖃᓪᓚᒍᓐᓇᖅᑎᑕᐅᓪᓗᑎᒃ ᐃᓕᓴᕐᓇᐅᑎᒥᓂᒃ ᖃᓄᕐᓗ ᐃᒻᒥᓂᒃ ᐃᒃᐱᒍᓱᖕᒪᖔᑕ ᓄᓇᕐᔪᐊᕐᓗ ᖃᓄᖅ 

ᐃᓱᒪᒋᖕᒪᖔᒍ.   

 
ᐱᒃᓱᒃ ᑕᑯᓐᓈᒑᒃᓴᓕᕆᔩᑦ-ᓴᖅᑭᑎᕆᔩᑦ-$7,500 

ᐱᕙᓪᓕᐊᔾᔪᑎᓄᑦ ᑮᓇᐅᔭᓂᒃ ᑐᓐᓂᖅᑯᓯᐊᓚᐅᖅᐳᑦ ᐱᕙᓪᓕᐊᔾᔪᑎᓄᑦ ᐱᓕᕆᐊᕆᔭᒧᑦ 6-ᒋᓕᖅᑕᖓᓂ 12-

ᖑᑎᓪᓗᒋᑦ ᑕᕐᕆᔮᒃᓴᑦ ᖃᐅᔨᔾᔪᑕᐅᓇᓲᑎᑦ ᐱᓇᔫᑕᐅᔪᓂᒃ ᐱᕕᖃᕈᑎᒃᓴᑦ ᐅᓂᒃᑳᓂᒃ ᐃᓄᖕᓂᒃ 

ᓴᖅᑭᑎᑦᑎᔨᐅᔪᓂᒃ ᐃᓅᓯᖃᖅᑐᑦ ᐊᔪᕈᑎᓖᑦ ᐱᔾᔪᑎᒋᓪᓗᒋᑦ, ᐃᒻᒥᓃᖃᑦᑕᕐᓂᖅ ᐊᒻᒪ ᐋᓐᓂᖅᓯᕆᖃᑦᑕᕐᓂᖅ 

ᓄᓇᕘᒥ.  

 

ᖃᔮᑉ ᑐᓴᐅᒪᔪᓕᕆᕝᕕᖓ -llinniarnaqsivuq/ᐃᓕᓐᓂᐊᕐᓇᖅᓯᕗᖅ/llihaqta-$7,500 

ᐱᕙᓪᓕᐊᔾᔪᑎᓄᑦ ᑮᓇᐅᔭᓂᒃ ᑐᓐᓂᖅᑯᓯᐊᓚᐅᖅᐳᑦ ᐱᕙᓪᓕᐊᔾᔪᑎᓄᑦ ᐊᒻᒪ ᐆᒃᑐᕋᕐᓇᖅᑐᑦ 

ᐅᖃᓕᒫᒐᑦ/ᐱᙳᐊᕈᓯᑦ ᐅᖃᐅᓯᕐᒥᒡᓗ ᐃᓕᓐᓂᐊᕈᑎᓄᑦ ᐱᓇᔫᑎᑦ ᐋᖅᑭᒃᑕᐅᓯᒪᔪᑦ ᐃᓄᖕᓄᑦ ᓄᑕᖅᑲᓄᑦ 

ᐊᕐᕌᒍᓕᖕᓄᑦ ᐱᖓᓱᓂᒃ 7-ᒧᑦ ᑎᑭᓪᓗᒍ. ᐱᓇᔫᑦ ᐋᖅᑭᒃᑕᐅᓯᒪᓂᐊᖅᑐᖅ ᖃᕋᓴᐅᔭᒃᑯᑦ ᐱᔭᒃᓴᐅᓕᕐᓗᑎᒃ 

ᐅᕝᕙᓘᓐᓃᑦ ᖃᕋᓴᐅᔭᕋᓛᑦ ᓵᑦᑑᓪᓗᑎᒃ iPads ᓄᑕᖅᑲᓂᒡᓗ ᑐᙵᓱᒃᑎᑦᑎᓪᓗᑎᒃ ᐃᓕᓐᓂᐊᖅᑕᐅᔪᓐᓇᕐᒪᑕ 

ᑕᖅᓴᐃᑦ, ᓈᓴᐅᑎᑦ, ᐃᓄᒃᑎᑐᑦ ᑎᑎᕋᐅᓯᑦ, ᓂᕐᔪᑎᑦ, ᓯᓚ, ᐊᔾᔨᒌᙱᖦᖢᑎᒃ ᐋᖅᑭᒃᓯᒪᔪᑦ 

ᖃᓄᕈᓘᔭᒃᑲᓐᓂᕐᓗ ᐃᓄᒃᑎᑑᓕᖓᓗᑎᒃ, ᐃᓄᐃᓐᓇᖅᑐᓐ, ᐅᕝᕙᓘᓐᓃᑦ ᖃᓪᓗᓈᑐᑦ.   

 

ᐱᒃᓱᒃ ᑕᑯᓐᓈᒐᒃᓴᓕᕆᔩᑦ-ᑑᓂ: ᐊᔪᕈᑎᒋᓚᐅᖅᑕᒥᓂᒃ ᓴᒃᑯᑦᑎᕙᓪᓕᐊᔪᖅ-$7,500 

ᐱᕙᓪᓕᐊᔾᔪᑎᓄᑦ ᑮᓇᐅᔭᓂᒃ ᑐᓐᓂᖅᑯᓯᐊᓚᐅᖅᐳᑦ ᐱᒃᓱᒃᑯᑦ ᑕᕐᕆᔭᐅᓯᐊᕆᔭᒥᓄᑦ ᑕᑯᑎᑦᑎᔾᔪᑎᒃᓴᐅᓪᓗᓂ 

ᑲᒪᒋᔭᐅᔾᔪᑎᓄᓪᓗ ᐊᑕᐅᓯᕐᒧᑦ ᐃᑲᕐᕋᒧᑦ ᑕᕐᕆᔭᐅᓯᐊᕆᓯᒪᔪᒧᑦ ᐅᓂᒃᑲᐅᓯᖃᖅᑐᖅ ᐃᓅᑉ ᐃᓅᓯᖓᓐᓂᒃ 

ᐋᓐᓂᖅᑎᕆᔨᐅᓚᐅᕐᑐᒧᑦ ᐊᔪᕈᑎᒥᓂᒃ ᓴᒃᑯᐃᑦᑎᕙᓪᓕᐊᑎᓪᓗᒍ ᐊᖅᑯᑎᑦᑎᐊᕙᖕᒧᐊᖅᐸᓪᓕᐊᔪᖅ.     

  

 

ᖃᕋᓴᐅᔭᒃᑯᑦ ᖃᐅᔨᓇᓱᒍᑎᑦ ᑮᓇᐅᔭᑦ  

ᑮᓇᐅᔭᑦ ᐊᒥᒐᕈᑕᐅᓚᐅᖅᑐᑦ ᐊᒻᒪ ᐱᓇᔫᑕᐅᕐᔪᐊᖅᓯᒪᔪᑦ ᑮᓇᐅᔭᑦ ᑖᒃᑯᓇᙵᑦ ᑮᓇᐅᔭᓂᒃ ᓅᑕᐅᓚᐅᖅᐳᑦ 

ᓄᓇᕗᒻᒥ ᑮᓇᐅᔭᐃᔭᕈᑎᓄᑦ ᐱᓕᕆᐊᓄᑦ.  

 

ᓂᐅᕐᕈᑎᖃᕐᓂᕐᒧᑦ ᑮᓇᐅᔭᖅᑖᕆᔭᐅᔪᒃᓴᑦ ᑮᓇᐅᔭᑦ  

 

ᑐᓐᓂᖅᑯᓯᐊᕐᔪᐊᓚᐅᕐᓂᖏᓐᓄᑦ CanNor-ᒃᑯᓐᓂ ᓂᐅᕐᕈᑎᖃᕐᓂᕐᒧᑦ ᐊᒻᒪ ᖁᕕᐊᓱᒋᐊᖅᑐᖅᑐᑦ ᐱᓪᓗᒋᑦ 

ᖃᖓᑦᑕᐅᑎᑦ, ᑮᓇᐅᔭᑦ ᑖᔅᓱᒧᖓ ᐱᓕᕆᐊᒧᑦ ᓅᑕᐅᓚᐅᖅᐳᑦ ᓄᓇᕗᒻᒥ ᑮᓇᐅᔭᐃᔭᕈᑎᓄᑦ ᐱᓕᕆᐊᓄᑦ 

ᐊᒻᒪ ᐱᓕᕆᔨᙳᕆᐅᖅᓴᔪᑦ ᐱᕙᓪᓕᐊᔾᔪᑎᑦ, ᑮᓇᐅᔭᓄᑦ.    

 

ᐱᓕᕆᔨᙳᕆᐅᖅᓴᔪᑦ ᐱᕙᓪᓕᐊᔾᔪᑎᓄᑦ ᑮᓇᐅᔭᑦ  

ᐃᓄᐃᑦ ᑐᓴᐅᒪᔪᓕᕆᔨᒃᑯᑦ-ᖃᕋᓴᐅᔭᒃᑯᑦ ᑐᓴᐅᒪᔪᓕᕆᔨᑦ ᐱᓕᕆᔾᔪᑎᒃᓴᓄᑦ ᐃᓕᓐᓂᐊᕈᑎᒃᓴᑦ 

ᐃᓕᓐᓂᐊᖅᓯᓐᓇᕐᓗᑎᒃ ᑲᑎᒪᓯᓐᓇᕐᓗᑎᒃ-$14,603.  ᐱᓕᕆᔨᙳᕆᐅᖅᓴᔪᑦ ᐱᕙᓪᓕᐊᔾᔪᑎᓄᑦ 



ᑮᓇᐅᔭᓂᒃ ᑐᓐᓂᖅᑯᓯᐊᓚᐅᖅᐳᑦ ᐅᓪᓗᕐᓄᑦ ᑕᓪᓕᒪᓄᑦ ᐃᓕᓐᓂᐊᕈᑎᓄᑦ ICSL-ᒃᑯᑦ ᐃᖅᑲᓇᐃᔭᖅᑎᓄᑦ 

ᐊᔪᕈᓐᓃᖅᑎᑕᐅᒋᐊᓪᓚᒐᓱᒃᖢᑎᒃ ᓱᒃᑲᓴᖅᑐᒥᒃ ᐊᓯᔾᔨᖅᐸᓪᓕᐊᑎᓪᓗᒋᑦ ᐱᓕᕆᔾᔪᑕᐅᕙᒃᑐᑦ 

ᐊᑐᖅᑕᐅᕙᓪᓕᐊᔪᑦ ᓂᐱᑦᑕᙱᑦᑐᑦ ᐱᔭᐅᔾᔪᑎᓂᒃ ᖃᕋᓴᐅᔭᕐᓄᑦ ᐋᖅᑭᒃᓯᒪᔪᓂᒃ ᐊᒻᒪ ᖃᕋᓴᐅᔭᕐᓄᑦ 

ᑐᙵᕕᖃᖅᑐᑦ ᑕᕐᕆᔭᐅᓯᐅᕈᓐᓇᐅᑎᑦ.  

 

ᐱᒃᓱᒃ ᑐᓴᐅᒪᔪᓕᕆᔨᒃᑯᑦ- ᑕᖅᓴᖓᓂ ᐋᖅᑭᒋᐊᖅᓯᓂᖅ ᐊᒻᒪ ᖃᕋᓴᐅᔭᓕᕆᔾᔪᑎᑦ ᐃᓕᓐᓂᐊᕈᑎᑦ 

ᑲᑎᒪᓯᓐᓈᕈᑎᑦ-$13,525 

ᐱᒃᓱᒃ ᑐᓴᐅᒪᔪᓕᕆᔨᒃᑯᑦ ᐱᓕᕆᑎᑦᑎᓚᐅᖅᐳᑦ ᐊᔾᔨᓕᐅᕆᔨᓪᓚᕆᖕᓂ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᖢᑎᒃ 

ᑲᖏᖅᑐᒑᐱᖕᒥ ᑕᖅᓴᖓᓄᑦ ᓈᒻᒪᒃᓯᓕᕆᓂᕐᒥᒃ ᖃᕋᓴᐅᔭᒃᑯᓪᓗ ᐋᖅᑭᒃᓱᐃᕈᓘᔭᕐᓂᕐᒥᒃ 

ᖃᕋᓴᐅᔭᓕᕆᔨᓪᓚᕆᖕᒧᑦ ᒪᐃᐅᓪᔅ ᕕᓐᓖᓴᓐ. ᑖᒃᑯᐊ ᐊᔪᖅᑕᐅᙱᓐᓂᖏᑦ ᐊᑑᑎᖃᑦᑎᐊᕐᒪᑕ ᒫᓐᓇᓕᓴᕐᒧᑦ 

ᑕᕐᕆᔭᐅᓯᕆᔾᔪᓯᕐᓄᑦ ᐊᔾᔨᓕᐅᑦᑎᐊᖅᓯᒪᔪᓄᑦ.  

 

ᓄᓇᕗᒻᒥ ᑮᓇᐅᔭᐃᔭᕐᓂᖓ ᐊᔭᐅᖅᓯᔾᔪᑎᓄᑦ-ᐱᓕᕆᔾᔪᓯᖅ I ($100,000 ᐅᖓᑖᓂ 

 

ᑭᖑᓪᓖᑦ ᑕᕐᕆᔭᐅᓯᐅᖅᑎᑦ-ᐃᓄᐃᑦ ᐃᖅᑭᓖᓪᓗ ᓴᐃᒪᖃᑎᒌᑦ-$107,746 

ᑮᓇᐅᔭᓂᒃ ᑐᓐᓂᖅᑯᓯᐊᓚᐅᖅᐳᑦ ᑕᕐᕆᔭᐅᓯᐊᓄᑦ ᐊᑕᐅᓯᕐᒧᑦ ᖄᖏᐅᑎᔪᒧᑦ ᑲᑎᑎᔾᔪᑎᓄᓪᓗ ᐱᓕᕆᐊᓄᑦ 

ᖃᐅᔨᔭᐅᓇᓱᒃᑎᓪᓗᒋᑦ ᐋᓐᓂᖅᓯᕆᓂᕐᔪᐊᖑᖃᑦᑕᖅᓯᒪᔪᑦ ᐃᖅᑭᓕᖕᓂᒃ ᐃᓄᖕᓂᓪᓗ ᐊᕐᕋᒍᑦ 1700-

ᖏᓐᓃᑎᓪᓗᒋᑦ ᐅᓪᓗᒥᐅᔪᕐᓗ ᐱᓇᔫᑕᐅᑦᑎᐊᖅᑐᑦ ᑲᑎᑦᑎᓇᓱᒃᖢᑎᒃ ᑕᒪᐃᓐᓂᒃ ᖃᓄᐃᓕᖓᖕᒪᖔᑕ 

ᖃᐅᔨᒪᔭᐅᔪᒃᑯᑦ ᒪᒥᓴᖅᐸᓪᓕᐊᑎᓪᓗᒋᑦ ᖃᐅᔨᕙᓪᓕᐊᑎᓪᓗᒋᓪᓗ. ᐱᓕᕆᐊᖅ ᑕᕐᕆᔭᐅᓯᐅᖅᑎᐅᖃᑕᐅᔪᒧᑦ 

ᐱᓕᕆᐊᖑᓚᐅᕆᕗᖅ ᓴᖅᑲᓕᐊᓯ ᑯᓄᖕᒧᑦ ᐊᒻᒪ ᐃᖅᑭᓕᖕᓂ ᑕᕐᕆᔭᐅᓯᐅᖅᑎᒧᑦ ᓃᐅᓪ ᑕᐃᒪᓐ-ᒧᑦ.  

 

ᓯᕗᒪ ᐅᑭᐅᖅᑕᖅᑐᒥ ᑕᕐᕆᔭᐅᓯᐅᖅᑎᑦ-ᖃᐅᔨᒪᔨᑕᖅ_$44,244 

ᓯᕗᒪ ᑐᓐᓂᖅᑯᓯᐊᓚᐅᖅᐳᖅ ᓴᖅᑭᑦᑎᖁᔭᐅᓪᓗᑎᒃ 6-ᓄᑦ ᐊᒡᒍᖅᓯᒪᔪᒥᒃ ᑕᕐᕆᔮᒃᓴᒥᒃ APTN-ᑯᑦ 

ᑕᑯᒃᓴᐅᔪᒃᓴᓂᒃ. ᑕᕐᕆᔮᒃᓴᒦᑦᑐᑦ ᐃᓅᓪᓗᑎᒃ ᑲᔪᖏᖅᓴᐃᔩᑦ ᓄᓇᓕᖕᓂ ᐱᓕᕆᖃᑕᐅᔪᑦ ᓄᓇᖅᑲᑎᖏᓐᓂᒃ 

ᓴᖅᑭᑉᐸᓪᓕᐊᑐᐃᓐᓇᖅᑐᓂᒃ ᓯᕗᓕᖅᑎᓂᒃ ᐃᓄᖕᓂᒃ ᐃᓱᒪᒋᔭᒃᓴᐅᔪᓂᒃ ᓲᕐᓗ ᐋᓐᓂᐊᖃᕐᓇᙱᑦᑐᓕᕆᔨᓂᒃ, 

ᐊᕙᑎᓕᕆᔨᓂᒃ, ᓴᓇᙳᐊᒐᓕᕆᔨᓂᒃ, ᐃᓕᓐᓂᐊᖅᑐᓕᕆᔨᓂᒃ ᐊᒻᒪ ᐃᓕᖅᑯᓯᓕᕆᔨᓂᒃ.   

 

 
ᐃᓄᐃᑦ ᑕᑯᓐᓈᒐᒃᓴᓕᕆᔩᑦ-ᖃᓄᕐᓕ?-$56,612 

ᖃᓄᕐᓕ? ᓄᑖᖑᓪᓗᓂ ᒪᒃᑯᒃᑐᓄᑦ ᑕᕐᕆᔮᒃᓴᓕᐊᕆᓯᒪᔪᖅ, ᑎᑎᕋᖅᑕᐅᓯᒪᔪᖅ ᐊᐅᓚᑕᐅᓪᓗᓂᓗ ᒪᒃᑯᒃᑐᓄᑦ. 

ᑕᑯᒃᓴᐅᑎᑦᑎᔪᖅ ᑎᔅᓯᓇᖅᑐᓂᒃ ᐊᒻᒪᓗ ᑐᓴᕈᒥᓇᖅᑐᓂᒃ ᐱᕙᓪᓕᐊᔪᓂᒃ ᐊᔪᙱᑦᑎᐊᖅᑐᓂᒃ ᒪᒃᑯᒃᑐᓂᒃ 

ᐊᓯᔾᔨᖅᓱᐃᕙᓪᓕᐊᔪᓂᒃ ᓄᓇᕐᔪᐊᖏᓐᓂᒃ. ᑕᕐᕆᔭᐅᓯᐊᕆᓯᒪᔪᓕᒫᑦ ᐃᓄᒃᑑᖅᓯᒪᔪᐃᓐᓇᑦ ᖃᓪᓗᓈᑐᑦ 

ᑎᑎᕋᖅᑕᖃᖅᖢᑎᒃ.   

 

ᐃᓄᐃᑦ ᑕᑯᓐᓈᒐᒃᓴᓕᕆᔩᑦ-ᐃᓪᓕᓂᖅ-$54,525 

ᑖᒃᑯᐊ ᖃᔅᓯᑲᓪᓛᓘᓕᖅᑐᖅ ᑕᕐᕆᔮᒃᓴᑦ 13-ᓂᒃ ᐃᓄᒃᑕᖃᖅᐳᖅ ᒐᕙᒪᓕᕆᔨᓂᙶᖅᑐᓪᓗ ᐃᓐᓇᐃᓪᓗ 

ᑐᓴᐅᒪᔪᓕᕆᔩᓪᓗ ᖃᐅᔨᓇᓱᒃᑐᑦ ᖃᓄᖅ ᐊᑯᓚᐃᑦᑕᖅᑎᒋᖕᒪᖔᑦ ᒐᕙᒪᓕᕆᔾᔪᑎᑦ ᐃᓄᖕᓂᓪᓗ 

ᐱᕙᓪᓕᐊᓂᕆᔭᖏᑦ ᐋᖅᑭᒍᑎᒋᓯᒪᖕᒪᖔᒋᑦ ᐃᓅᓯᖏᓐᓄᑦ. ᑕᕐᕆᔮᒃᓴᑦ ᑐᑭᓯᕚᓪᓕᕈᑕᐅᔪᓐᓇᖅᑐᖅ 

ᖃᓄᐃᒻᒪᑦ ᑖᒃᑯᐊ ᐃᓄᐃᑦ ᓄᓇᕗᒻᒥ ᐃᓱᒫᓗᒋᔭᐅᕐᔪᐊᖃᑦᑕᕐᒪᖔᑕ. ᑕᕐᕆᔭᐅᓯᐊᓕᒫᑦ 

ᐃᓄᒃᑑᖅᓯᒪᔪᐃᓐᓇᐅᕗᑦ ᖃᓪᓗᓈᑐᑦ ᑎᑎᕋᖅᑕᖃᖅᖢᑎᒃ.  

 

ᐊᕐᓇᐃᑦ ᑕᕐᕆᔭᐅᓯᐅᖅᑎᒃᑯᑦ-ᐅᕙᖓ-$201,597 

ᑕᕐᕆᔭᐅᓯᐅᖅᑕᐅᔪᕕᓂᖅ ᐃᒡᓗᓕᖕᒥᑦᑕᐃᓐᓇᖅ, ᑕᕝᕙᓂ ᑕᕐᕆᒍᔮᒃᓴᒥᒃ ᖃᓪᓗᓈᖅ ᐊᕐᓇᖅ ᐃᓅᑉ ᐊᖑᑎᐅᑉ 

ᓄᓇᓕᖓᓐᓄᐊᖃᑕᐅᑎᓪᓗᒍ. ᑕᕐᕆᔮᒥ ᖃᐅᔨᔾᔪᑎᒋᔪᓐᓇᖅᐸᕗᑦ ᓄᓇᖅᑲᑎᒌᑦ ᐱᐅᙱᓐᓂᐊᓗᐊᓂᒃ 

ᑕᕐᕆᔮᒦᑦᑐᓪᓗ ᐃᒡᓗᓕᖕᒧᑦ ᐅᑎᖅᑑᒐᓗᐊᑦ ᖃᓄᖅ ᐃᒃᐱᒋᔭᖃᕐᒪᖔᑕ.   



 

ᓄᓇᕗᒻᒥ ᑮᓇᐅᔭᐃᔭᖅᐳᑦ ᐊᔭᐅᖅᓯᔾᔪᑎᓄᑦ-ᐱᓕᕆᔾᔪᓯᖅ I ($100,000 ᑐᖔᓂ)-$7,528 

 

ᑖᔅᓱᒧᖓ ᐱᓕᕆᐊᒧᑦ ᐱᓇᔪᒃᑐᖃᓚᐅᙱᑉᐳᖅ. 

 

ᓄᓇᕗᒻᒥ ᑮᓇᐅᔭᐃᔭᖅᐳᑦ ᐊᔭᐅᖅᓯᔾᔪᑎᓄᑦ-ᐱᓕᕆᔾᔪᓯᖅ II 

  

ᑮᓇᐅᔭᑦ ᑖᔅᓱᒧᖓ ᑐᕋᖓᓚᐅᖅᑑᒐᓗᐊᑦ ᓅᑕᐅᓚᐅᖅᐳᑦ ᐊᒻᒪ ᐃᓚᓕᐅᔾᔭᐅᓪᓗᑎᒃ ᐱᓕᕆᔾᔪᓯᖅ I-ᒧᑦ  

 
ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐱᓕᕆᐊᒃᓴᖏᑦ  

 
ᓂᐅᕐᕈᑎᖃᕋᓱᒃᑐᓂᒃ ᐅᐸᒍᑎᓯᒪᔭᕆᐊᓕᑦ: 

 

ᑮᓇᐅᔭᖅᑖᖅᑎᑕᐅᓯᒪᑎᓪᓗᒋᑦ CanNor-ᒃᑯᓐᓂ, ᓄᓇᕗᒻᒥ ᑕᑯᓐᓈᒐᒃᓴᓕᕆᔩᑦ ᖃᖓᑦᑕᐅᓯᖅᓯᔪᓐᓇᓚᐅᖅᐳᑦ 

ᑕᕐᕆᔭᐅᓯᐅᖅᑎᓂᒃ ᐃᖅᑲᓇᐃᔭᖅᑎᓂᒡᓗ ᐊᔾᔨᒌᙱᑦᑐᓂ ᓂᐅᕐᕈᑎᖃᕋᓱᒃᑐᓂ ᖁᕕᐊᓲᑕᐅᔪᓄᓪᓗ 

ᓄᓇᕐᔪᐊᕐᒥ. ᑖᓐᓇ ᐱᒻᒪᕆᐊᓘᕗᖅ ᐱᕈᖅᐸᓪᓕᐊᑎᓪᓗᒍ ᑕᑯᓐᓈᒐᒃᓴᓕᕆᕝᕕᒃ ᐱᕕᖃᕈᑕᐅᖕᒪᑦ ᓄᓇᕗᒥᐅᑦ 

ᑕᕐᕆᔭᐅᓯᐅᖅᑎᖏᓐᓄᑦ ᐱᕕᖃᖅᑎᖦᖢᒋᑦ ᖃᐅᔨᓇᓱᒍᓐᓇᕐᓗᑎᒃ ᐊᓯᖏᓐᓂᒃ ᓂᐅᕕᕈᒪᓇᔭᖅᑐᓂᒃ, 

ᐱᕙᓪᓕᐊᖁᓪᓗᒋᑦ ᓴᖅᑭᑐᐃᓐᓇᕆᐊᓕᑦ ᑕᕐᕆᔭᐅᓯᐅᖅᑎᐅᖃᑎᖏᓐᓂᒃ ᐱᓕᕆᔨᐅᖃᑎᑖᕐᓗᑎᒃ 

ᑕᑯᒃᓴᐅᑎᑦᑎᔪᓐᓇᖅᓯᓗᑎᒡᓗ ᑕᕐᕆᔭᐅᓯᐊᖏᓐᓂᒃ ᑲᓇᑕᓕᒫᒧᑦ ᓄᓇᕐᔪᐊᓕᒫᒧᓪᓗ ᑕᕐᕆᔭᐅᓯᐅᖅᑎᓄᑦ. 

ᐊᕐᕌᒍᒥ ᑕᕐᕆᔭᐅᓯᐅᖅᑎᐅᖃᑕᐅᔪᑦ ᐃᓚᐅᓚᐅᖅᐳᑦ ᐅᑯᓄᖓ ᓂᐅᕐᕈᑎᖃᕋᓱᒃᑐᓄᑦ ᐊᒻᒪ ᖁᕕᐊᓲᑕᐅᔪᓄᑦ:  

 

ᑲᓇᑕᒥ ᖁᕕᐊᓱᒃᑎᑕᐅᔪᑦ ᑕᕐᕆᔭᐅᓯᐅᖅᑎᑦ  

  
ᓄᓇᕗᒻᒥ ᑕᑯᓐᓈᒐᒃᓴᓕᕆᔩᑦ ᐊᐅᓪᓚᖅᑎᑦᑎᓚᐅᖅᐳᑦ ᐊᓖᑎᐊ-ᐋᓐ ᐊᕐᓇᖅᑯᖅ-ᐱᐅᕈ-ᒥ ᑲᓇᑕᒥ 

ᖁᕕᐊᓱᒃᑎᑕᐅᔪᓄᑦ ᑕᕐᕆᔭᐅᓯᐅᖅᑎᓂᒃ ᑐᓛᓐᑐᒥ. ᑖᓐᓇ ᖁᕕᐊᒋᔭᐅᑦᑎᐊᖅᖢᓂ ᐱᓕᕆᐊᖑᓲᖑᕗᖅ 

ᓄᓇᕐᔪᐊᕐᒥ ᑕᕐᕆᔭᐅᓯᐅᖅᑎᓄᑦ, ᓄᓇᕐᔪᐊᕐᒥ ᑕᑯᓐᓈᒐᒃᓴᓕᕆᔨᑦ ᓯᕗᓕᖅᑎᓄᑦ ᐊᒻᒪ ᓴᖅᑭᑎᑦᑎᔨᑦ 

ᐋᖅᑭᒃᓱᐃᔨᓄᑦ, ᐊᒻᒪ ᑕᕐᕆᔭᐅᓯᐅᖅᑎᓄᑦ.  

ᐊᓖᑎᐊᑉ ᐅᓂᒃᑲᐅᓯᐊ ᑲᓇᑕᒥ ᖁᕕᐊᓱᒃᑎᑕᐅᔪᓂᒃ ᐊᓯᐊᒍᖔᖅ ᑎᑎᕋᖅᓯᒪᔪᓃᑦᑐᖅ.  

 

ᑕᕐᕆᔭᐅᓯᐊᓂᒃ ᐅᖃᓪᓚᒃᑎᑦ ᐱᓪᓗᒋᑦ ᖁᕕᐊᓱᒃᑎᑕᐅᔪᑦ 

  
ᓄᓇᕗᒻᒥ ᑕᑯᓐᓈᒐᒃᓴᓕᕆᔩᑦ ᐊᐅᓪᓚᖅᑎᑦᑎᓚᐅᖅᐳᑦ ᓵᓚᑦ ᑎᕗᓪᕝ-ᒥ ᐱᒃᓱᒃ 

ᑕᑯᓐᓈᒐᒃᓴᓕᕆᔨᒃᑯᓐᓂᙶᖅᑐᖅ ᑕᕐᕆᔭᐅᑎᓂᒃ ᐅᖃᓪᓚᒃᑎᑦ ᖁᕕᐊᓱᒃᑎᑕᐅᑎᓪᓗᒋᑦ ᐃᓚᐅᖁᓪᓗᒍ 

ᖃᐅᔨᓴᖅᑕᐅᓂᖓᓂ ᑕᕐᕆᔭᐅᓯᐊᖅ ᑕᐃᔭᐅᔪᖅ “ᕿᒻᒥᑦ, ᕿᒻᒦᔭᖅᑕᐅᑎᓪᓗᒋᑦ”. ᑕᕐᕆᔮᒃᓴᖅ 

ᑮᓇᐅᔭᖅᑖᖅᑎᑕᐅᓚᐅᖅᐳᖅ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓂ. ᑕᕐᕆᔭᐅᓯᐊᓂᒃ ᐅᖃᓪᓚᒃᑎᑦ ᐱᓪᓗᒋᑦ 

ᖁᕕᐊᓲᑕᐅᔪᑦ ᐃᑲᔪᖅᓱᐃᕗᑦ ᐃᓕᓐᓂᐊᖅᑎᑦᑎᓲᖑᕗᓪᓗ ᐃᓄᖕᓂᒃ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ, 

ᓴᓇᙳᐊᕈᓯᖏᓐᓂᒃ ᐊᒻᒪ ᐱᐅᓯᖏᓐᓂᒃ ᐊᒻᒪᓗ ᑲᓇᑕᒥᐅᓄᑦ ᖁᕕᐊᓱᓗᒋᐊᖅᑐᖅᑐᓄᑦ 

ᑐᖅᑲᖅᑕᕐᕕᓪᓚᕆᐊᓘᓪᓗᓂ ᓄᓇᖃᖅᑳᖅᓯᒪᔪᓄᑦ ᑕᕐᕆᔭᐅᓯᐅᖅᑎᓄᑦ.  

 

 

ᑕᕐᕆᔭᐅᓯᐅᖅᑎᑦ ᓄᓇᕐᔪᐊᕐᒥ ᑎᑎᖅᑐᒐᓕᐅᖅᑎᑦ ᖁᕕᐊᓱᒃᑎᑕᐅᔪᑦ ᐊᒻᒪ ᐱᓕᕆᐊᒥᓂᒃ ᑕᑯᑎᑦᑎᔪᑦ (MIFA) 

  

ᐃᓱᒪᒋᔭᐅᖃᑦᑕᖅᓯᒪᔪᖅ “ᐱᙳᐊᕕᒡᔪᐊᕐᓇᖅ” ᑎᑎᖅᑐᒐᖅᑎᓄᑦ, ᑕᕐᕆᔭᐅᓯᐅᖅᑎᑦ ᓄᓇᕐᔪᐊᕐᒥ 

ᑎᑎᖅᑐᒐᖅᑎᓂᒃ ᖁᕕᐊᓱᒃᑎᑦᑎᓂᖅ ᖁᕕᐊᓱᒍᑕᐅᓲᖑᕗᖅ ᓄᓇᕐᔪᐊᕐᒥ ᑎᑎᖅᑐᒐᖅᑎᑦ ᑕᕐᕆᔭᐅᓯᐅᖅᑎᓄᑦ. 



ᑎᐅᕆᒃ ᒪᓲᕐ, ᐊᐅᓚᑦᑎᔨᒻᒪᕆᒃ ᓄᓇᕗᒻᒥ ᑕᕐᕆᔭᐅᓯᐅᖅᑎᒃᑯᓐᓂ, ᐊᒻᒪ ᔮᓇᑕᓐ ᕋᐃᑦ, ᓄᓇᕗᒻᒥ 

ᑎᑎᖅᑐᒐᖅᑎ, ᖁᕕᐊᓱᒃᑎᑕᐅᔪᓂᒃ ᐃᓚᐅᓚᐅᕆᕘᒃ. ᐱᓕᕆᐊᖑᓪᓗᐊᑕᖅᓯᒪᓪᓗᓂ, ᓄᓇᕗᒻᒥ 

ᑕᑯᓐᓈᒑᒃᓴᓕᕆᔨᑦ ᐱᒻᒪᕆᐅᒍᓱᓚᐅᕐᒪᑕ ᓴᖅᑭᑦᑎᒋᐊᒃᓴᖅ ᓄᓇᕗᒻᒥ 

ᑎᑎᖅᑐᒐᖅᑎᑦᑎᐊᕙᐅᓂᖅᐹᖑᖃᑕᐅᔪᖅ ᓄᓇᕐᔪᐊᕐᒥ ᑎᑎᖅᑐᒐᖅᑎᓂᒃ. ᔮᓇᑕᓐ ᐊᔪᙱᑦᑎᐊᖅᐳᖅ ᐊᒻᒪ 

ᐱᔪᓐᓇᕐᓂᖃᑦᑎᐊᖅᐳᖅ ᐱᕕᒡᔪᐊᕆᔭᐅᓪᓗᓂ ᐊᒻᒪ ᓄᓇᕐᔪᐊᕐᒥ ᑐᓐᓂᖅᑯᓯᐊᖃᑕᐅᓪᓗᓂ ᑎᑎᖅᑐᒐᖅᑎᓂᒃ 

ᑖᒃᑯᐊᓗ ᖁᕕᐊᓱᒃᑎᑦᑎᔪᑦ ᐅᐸᓚᐅᖅᖢᓂᒋᑦ ᑕᑯᔪᓐᓇᖅᓯᓚᐅᕐᒪᑦ ᐊᓯᖏᓐᓂᒃ ᐊᔪᙱᑦᑎᐊᖅᑐᓂᒃᑕᐅᖅ 

ᑎᑎᖅᑐᒐᖅᑎᓂᒃ ᐊᒻᒪ ᑕᕐᕆᔭᐅᓯᐅᖅᑎᓂᒃ.     

 

 
Sheffield ᓯᐊᕕᐅᓪᑦ ᓄᓇᕐᔪᐊᕐᒥ ᑕᕐᕆᔭᐅᓯᐅᖅᑎᑦ ᖁᕕᐊᓱᒃᑎᑕᐅᔪᑦ  

 

ᐊᖏᖅᑕᐅᓯᒪᑎᓪᓗᒋᑦ ᖁᕕᐊᓱᒃᑎᑦᑎᔨᓄᑦ ᐱᓕᕆᐊᖓ ᐃᓚᓕᐅᑎᔭᐅᖁᓪᓗᒍ ᖁᙱᐊᖅᑎᓄᑦ ᓄᓇᕐᔪᐊᕐᒥ 

ᑕᑯᓐᓈᒐᒃᓴᓕᕆᔨᓄᑦ ᐊᒻᒪ ᑕᕐᕆᔭᐅᓯᐅᖅᑎᓄᑦ, ᑮᓇᐅᔭᑎᒍᑦ ᐃᑲᔪᓚᐅᖅᑕᕗᑦ ᐊᓖᑎᐊ-ᐋᓐ ᐊᕐᓇᖅᑯᖅ-

ᐱᐅᕈ ᖁᕕᐊᓱᒃᑐᓄᙵᐅᑎᖦᖢᑎᒍᑦ.  

 

Banff ᓄᓇᕐᔪᐊᕐᒥ ᑕᑯᓐᓈᒑᒃᓴᓕᕆᔨᑦ ᖁᕕᐊᓱᒃᑎᑕᐅᔪᑦ  

  

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐊᐅᓪᓚᖅᑎᑦᑎᓚᐅᖅᐳᑦ ᑎᓕᔭᐅᔪᒥᒃ Banff-ᒧᑦ ᐃᓚᐅᓚᐅᕆᓪᓗᓂ ᑎᐅᕆᒃ 

ᒪᓲᕐ, ᐊᐅᓚᑦᑎᔨᒻᒪᕆᒃ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓂ; ᒫᑦᓕᓐ ᑕᔭᓐᑯᐊᑦ, ᐊᖓᔪᖅᑳᖅ ᓄᓇᕗᒻᒥ 

ᑕᑯᒐᓐᓈᒐᒃᓴᓕᕆᔨᒃᑯᓐᓂ; ᓵᓚᑦ ᑎᕗᓪᕝ, ᑕᕐᕆᔭᐅᓯᐅᖅᑎ ᐊᒻᒪ ᐱᓕᕆᔨᐅᖃᑎᖃᖅᑐᖅ ᐱᒃᓱᒃ 

ᑕᑯᓐᓈᒐᒃᓴᓕᕆᔨᒃᑯᓐᓂ; ᐊᒻᒪ ᐊᓖᑎᐊ-ᐋᓐ ᐊᕐᓇᖅᑯᖅ-ᐱᐅᕈ, ᑕᕐᕆᔭᐅᓯᐅᖅᑎ, ᑐᑭᒧᐊᒃᑎᑦᑎᔨ ᐊᒻᒪ 

ᓇᖕᒥᓂᖃᖅᑎ ᐅᓂᒃᑳᒃᑯᓐᓄᑦ.     

 
ᑐᕌᓐᑐᒥ ᓄᓇᕐᔪᐊᕐᒥ ᑕᑯᓐᓈᒐᒃᓴᓕᕆᔨᑦ ᖁᐊᕕᐊᓱᒃᑎᑕᐅᔪᑦ  

 

ᓄᓇᕗᒻᒥ ᑕᑯᓐᓈᒑᒃᓴᓕᕆᔨᑦ ᑭᒡᒐᖅᑐᖅᑎᖃᓚᐅᖅᐳᑦ ᖁᕕᐊᓱᒃᑐᓂᒃ ᑎᐅᕆᒃ ᒪᓲᕐ-ᒥᑦ, ᐊᐅᓚᑦᑎᔨᒻᒪᕆᒃ 

ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓄᑦ, ᐊᒻᒪᓗ “ᑲᑕᒡᔭᖅᑐᑦ”, “ᐱᖅᑯᓯᕌᖅᑐᑦ” ᓴᖅᑭᑎᑦᑎᔨᑦ ᔅᑏᓯ ᐊᒡᓗᒃ 

ᒥᒃᑖᓄᓪ ᐊᒻᒪ ᖃᔮᖅ ᐃᐅᓪᔅᕗᑦ. “ᑲᑕᒡᔭᖅᑐᑦ, ᐱᖅᑯᓯᕌᖅᑐᑦ” ᓇᐃᖦᖢᓂ ᑕᕐᕆᔮᒃᓴᖅ, 

ᐱᒋᐊᖅᑎᑕᐅᖃᑕᐅᓚᐅᕆᕗᖅ ᑐᓛᓐᑐᒥ ᑕᕐᕆᔭᐅᓯᐅᖅᑎᑦ ᑲᑎᙵᑎᓪᓗᒋᑦ. ᐊᑦᑎᖅᑕᐅᓚᐅᖅᑐᖅ 

ᑕᕐᕆᔮᒃᓴᑦᑎᐊᕙᐅᓛᖑᖃᑕᐅᒋᔭᐅᓪᓗᓂ ᑕᓪᓕᒪᓂᒃ ᓇᐃᑦᑐᓂᒃ “Globe and Mail”-ᒃᑯᓐᓄᑦ 

ᐱᑖᖃᑕᐅᓚᐅᖅᖢᓂ ᑎᓴᒪᒋᔭᐅᓪᓗᓂ ᑕᓪᓕᒪᓂᒃ ᐱᕐᔪᐊᕆᔭᓂᒃ ᑐᓛᓐᑐᒥ ᐱᕐᔪᐊᕆᔭᐅᔪᒧᑦ, “ᑲᑕᒡᔭᖅ, 

ᐱᖅᑯᓯᕌᖅ” ᐱᐅᒋᔭᐅᑦᑎᐊᕋᒥ ᐱᐅᑦᑎᐊᖅᑐᓂᒃ ᐅᖃᐅᔾᔭᐅᑲᑕᓚᐅᖅᐳᑦ ᖃᔅᓯᑲᓪᓛᓗᖕᓄᑦ ᖁᙱᐊᖅᑎᓄᑦ 

ᐃᓚᐅᓚᐅᖅᑐᓄᑦ ᖃᐅᔨᓴᖅᑐᓂᒃ. ᑐᙵᕕᒋᔭᐅᓪᓗᓂ ᑭᐅᔾᔪᑕᐅᔪᖅ ᐃᓄᒋᐊᓄᓪᓗ ᑕᕐᕆᔭᖅᑕᐅᔪᓐᓇᕐᓂᖓ 

ᑕᑯᕋᓐᓂᓚᐅᕐᓂᖓᓄᑦ, ᑕᕐᕆᔭᐅᓯᐅᖅᑎᐅᖃᑎᒌᑦ ᓇᐃᑦᑐᓂᒃ ᐱᕙᓪᓕᐊᑎᑦᑎᓕᓚᐅᖅᑐᑦ ᑕᑯᔭᐅᔪᒃᓴᒥᒃ 

ᑕᕐᕆᔮᒃᓴᒥᒃ ᑕᕐᕆᔭᐅᓯᐅᖅᑕᐅᔪᒃᓴᐅᑕᐅᓪᓗᓂ 2012 ᐅᕝᕙᓘᓐᓃᑦ 2013 ᑲᖏᖅᖠᓂᕐᒥ, 

ᑮᓇᐅᔭᖃᕈᓐᓇᕐᓂᖓ ᒪᓕᒃᑕᐅᓗᓂ.  

 

 

MIPCOM - ᒥᑉᑳᒻ 

 
ᐊᐅᓚᑦᑎᔨᒻᒪᕆᒃ ᑎᐅᕆᒃ ᒪᓲᕐ ᐃᓚᐅᓚᐅᕆᕗᖅ MIPCOM-ᑯᓐᓂ Cannes, France-ᒥ ᓯᕗᓪᓕᖅ 

ᐱᓇᓱᐊᕈᓯᖅ ᑎᓴᒪᐅᓕᖅᑲᖓᔫᑉ ᐱᖓᔪᖓᓐᓂ. MIPCOM ᐊᖏᓂᖅᐹᖑᓪᓗᓂ ᓄᓇᕐᔪᐊᕐᒥ ᓂᐅᕕᕐᕕᐅᕗᖅ 

ᑕᓚᕖᓴᓂᒃ ᐊᑭᑭᑦᑐᖃᖅᐸᒃᖢᑎᒃ ᑕᕐᕆᔭᖅᑎᑦᑎᕙᒃᖢᑎᒡᓗ ᓄᓇᕐᔪᐊᕐᒥ ᑕᕐᕆᔭᖅᑎᑦᑎᕙᒃᖢᑎᒃ 16,000 

ᐅᖓᑖᓂ ᑕᕐᕆᔭᖅᑎᓂᒃ ᓇᓂᑐᐃᓐᓇᑦᑎᐊᖅ ᓄᓇᓕᒋᔭᐅᔪᓂᒃ ᑕᓚᕖᓴᖃᕈᓐᓇᐅᑎᓕᖕᓂᒃ. MIPCOM 



ᐊᖏᓂᖃᖅᑎᒋᕗᖅ 1,000,000 ᑭᑉᐹᕆᒃᑐᑦ ᐃᓯᒐᑦ ᐅᖓᑖᓂ ᑕᕐᕆᔭᕐᕕᒃᓴᖃᕐᓂᖏᓐᓂᒃ 

ᑕᕐᕆᔭᐅᓯᐅᖅᑎᓄᑦ, ᑕᕐᕆᔭᕐᕕᖕᓄᑦ ᐊᒻᒪ ᑕᑯᓐᓈᒐᒃᓴᓕᕆᔨᓄᑦ.  

 

ᐃᓱᒪᒋᑦᑎᐊᖅᓯᒪᔪᑦ ᑕᕐᕆᔮᒃᓴᑦ ᐊᒻᒪ ᑕᑯᓐᓈᒑᒃᓴᓕᕆᔨᑦ ᖁᕕᐊᓱᒃᑎᑕᐅᔪᑦ-ᑐᓛᓐᑐᒥ  

 

ᓄᓇᕗᒻᒥ ᑕᑯᓐᓈᒑᒃᓴᓕᕆᔨᒃᑯᑦ ᐊᖓᔪᖅᑳᖓ, ᒫᑦᓕᓐ ᑕᔭᓐᑯᐊᑦ, ᑕᕐᕆᔭᐅᓯᐅᖅᑎ, 

ᓴᖅᑭᑎᕆᔨ/ᑐᑭᒧᐊᒃᑎᑎᔩᒡᓗ ᓗᐄᔅ ᕙᓚᐅᕆᑎ ᐊᒻᒪ ᓃᐅᓪ ᑯᕆᔅᑕᕗ ᑭᒡᒐᖅᑐᖅᑎᐅᓚᐅᖅᖢᑎᒃ ᓄᓇᕗᒻᒥ 

ᑕᑯᒐᓐᓈᒐᒃᓴᓕᕆᔨᒃᑯᓐᓂ ᖁᕕᐊᓱᒃᑐᓂᒃ. ᐃᓱᒪᑐᓂᖅ ᐱᕈᖅᐸᓪᓕᐊᓂᖅᐹᖑᖃᑕᐅᓪᓗᓂ 

ᓄᓇᖃᖅᑳᖅᓯᒪᔪᓂᒃ ᑕᕐᕆᔭᐅᓯᐅᖅᑎᓄᑦ ᖁᕕᐊᓱᒃᑎᑦᑎᕝᕕᒃᑕᖃᕐᒪᑦ ᓄᓇᕐᔪᐊᓕᒫᒥ. ᐊᑐᓂ ᖁᕕᐊᓲᑕᐅᔪᑦ 

ᑲᑎᑎᔾᔪᑕᐅᖃᑦᑕᖅᐳᑦ ᐊᔪᙱᑦᑎᐊᖅᑐᓂᒃ ᓄᓇᖃᖅᑳᖅᓯᒪᔪᑦ ᑕᕐᕆᔭᐅᓯᐅᖅᑎᓂᒃ ᐊᒻᒪ ᑐᑭᒧᐊᒃᑎᑦᑎᔨᓂᒃ 

ᓄᓇᕐᔪᐊᕐᒥᙶᖅᑐᓂᒃ.   

 

ᓄᓇᕗᒻᒥ ᑕᑯᓐᓈᒐᒃᓴᓕᕆᔩᑦ ᐅᐱᒍᓱᒃᐳᑦ ᓃᐅᓪ ᐊᒻᒪ ᓗᐄᓯᐅᑉ ᓇᐃᑦᑑᓪᓗᑎᒃ ᑎᑎᖅᑐᒐᖅᓯᒪᔭᖏᑦ 

ᑕᕐᕆᔭᐅᓯᐊᖏᑦ ‘ᐊᒪᖅᑯᑦ ᓄᓈᑦ: ᐊᒪᕈᐃᒡᒎᖅ ᓄᓇᖓᑦ’ ᒪᕐᕉᖕᓂᒃ ᓵᓚᒃᓴᐅᓯᐊᓚᐅᕐᒪᑕ: 

ᑕᑯᕋᓐᓂᕐᓂᖅᐹᖑᓪᓗᑎᒃ ᓇᐃᑦᑑᓪᓗᑎᒃ ᑎᑎᖅᑐᒐᐅᔭᒐᐃᑦ ᑕᕐᕆᔮᒃᓴᑦ ᐊᒻᒪ ᐱᐅᓛᒻᒪᕆᐅᓪᓗᑎᒃ 

ᓴᖅᑭᑉᐸᓪᓕᐊᓂᖏᓐᓄᑦ ᐋᖅᑭᑦᑎᐊᖅᓯᒪᓚᐅᕐᓂᖏᓐᓄᑦ.  

 

 

Tromso ᓄᓇᕐᔪᐊᕐᒥ ᑕᑯᓐᓈᒑᒃᓴᓕᕆᔨᑦ ᖁᕕᐊᓱᒃᑎᑕᐅᔪᑦ-Tromso, Norway 

 

ᐊᐅᓚᑦᑎᔨᒻᒪᕆᒃ ᑎᐅᕆᒃ ᒪᓲᕐ ᐱᖃᑎᒋᔭᐅᓚᐅᖅᐳᖅ ᖁᕕᐊᓱᒃᑐᓄᙵᐅᓪᓗᑎᒃ ᑕᕐᕆᔭᐅᓯᐅᖅᑎᐅᖃᑎᖓ 

“ᔅᑏᓯ ᒪᒃᑖᓄᓪ ᐊᒻᒪ ᑕᕐᕆᔭᐅᓯᐅᖅᑏᒃ ᐊᓖᑎᐊ ᐊᕐᓇᖅᑯᖅ-ᐱᐅᕈ ᐊᒻᒪ ᐋᓚᓐ ᐊᐅᖅᓵᖅ. ᔅᑏᓯ 

ᑐᙵᓱᒃᑎᑕᐅᓚᐅᖅᐳᖅ ᖁᕕᐊᓱᒃᑐᓄᑦ ᑕᕐᕆᔭᖅᑎᑦᑎᖁᔭᐅᓪᓗᓂ ᑕᕐᕆᔭᐅᓯᐊᕆᓚᐅᖅᑖᓂᒃ ‘ᑲᑕᒡᔭᖅ, 

ᐱᖅᑯᓯᕌᖅ’ ᐱᐅᒋᔭᐅᑦᑎᐊᖅᖢᓂ ᓵᓚᒃᓴᐅᓯᐊᖅᑎᑕᐅᓚᐅᖅᐳᖅ. ᐱᓕᕆᐊᖑᓪᓗᐊᑕᕋᓱᓚᐅᖅᑐᖅ 

ᑎᓕᔭᐅᓯᒪᔪᒧᑦ ᑕᑰᑎᓗᓂᓗ ᐱᓕᕆᖃᑕᐅᓗᓂᓗ Norway-ᒥ ᑕᑯᓐᓈᒐᒃᓴᓕᕆᔨᒃᑯᓐᓂ.  

 

PrimeTime 2012 – ᐋᑐᕚ 

 

ᐊᐅᓚᑦᑎᔨᒻᒪᕆᒃ ᑎᐅᕆᒃ ᒪᓲᕐ, ᑕᑯᓐᓈᒐᒃᓴᓕᕆᔨᑦ ᐊᐅᓚᑦᑎᔨᖓᑦ ᔫᓕᐊ ᐴᕐᓐᔅ ᐊᒻᒪ ᑕᕐᕆᔭᐅᓯᐅᖅᑎ ᓵᓚᑦ 

ᑎᕘᓪᕝ ᐅᐸᒍᑎᓚᐅᖅᐳᑦ PrimeTime-ᑯᓐᓄᑦ ᐋᑐᕚᒥ. PrimeTime ᐊᖏᔫᓪᓗᓂ ᑲᑎᕝᕕᐅᕐᔪᐊᓲᖑᕗᖅ 

ᑕᕐᕆᔭᐅᓯᐅᖅᑎᒻᒪᕆᖕᓄᑦ, ᑕᑯᓐᓈᒐᒃᓴᓕᕆᔨᓄᑦ ᐊᒻᒪ ᓴᓇᙳᐊᕐᓂᒃᑯᑦ ᐊᐅᓚᑦᑎᔨᓄᑦ 

ᑮᓇᐅᔭᖃᖅᑎᑦᑎᔨᐅᔪᓂᒡᓗ ᑲᓇᑕᒥᙶᕈᓘᔭᖅᑐᓂᒃ. ᐊᐅᓚᑕᐅᓲᖑᕗᖅ ᑲᓇᑕᒥ ᑕᑯᓐᓈᒐᒃᓴᓕᕆᔨᒃᑯᓐᓂ.  

 

 
Northern Lights 

 

ᑎᐅᕆᒃ ᐃᓚᐅᓚᐅᕆᕗᖅ Northern Lights-ᑯᓐᓂ ᐋᑐᕚᒥ. ᐱᓕᕆᐊᒥᓂᒃ ᑕᑯᖃᑦᑕᐅᑎᑎᓪᓗᒋᑦ, ᑎᐅᕆᒃ 

ᑲᑎᒪᖃᑕᐅᓚᐅᖅᐳᖅ ᓄᓇᕗᒻᒥ ᓴᓇᙳᐊᖅᑎᓄᑦ ᑮᓇᐅᔭᖃᖅᑎᑦᑎᔨᐅᔪᓂᒃ ᐱᖓᓲᓕᖅᑲᖓᔪᒥᒃ 

ᑲᑎᒪᓂᐅᔪᒧᑦ ᐅᓂᒃᑳᖅᑎᐅᓚᐅᖅᖢᓂᓗ ᐱᓕᕆᐊᑦ ᐱᔾᔪᑎᒋᓪᓗᒋᑦ ᖃᓄᐃᓕᐅᖅᐸᓪᓕᐊᖕᒪᖔᑕᓗ ᓄᓇᕗᒻᒥ 

ᑕᑯᓐᓈᒐᒃᓴᓕᕆᔨᒃᑯᑦ.   

 

 
ᐅᓂᒃᑲᐅᓯᑦ ᓄᓇᑦᑎᓐᓂᙶᖅᑐᑦ 2.0  
 



ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐊᑯᓂᒻᒪᕆᐊᓗᒃ ᐱᓕᕆᖃᑎᖃᕐᓂᐊᖁᓪᓗᒋᑦ ᑲᓇᑕᒥ ᑕᑯᓐᓈᒑᒃᓴᓕᕆᔨᒃᑯᓐᓂ, 

ᐱᓕᕆᔨᐅᖃᑎᒌᑦ ᐱᒋᐊᖅᑎᑦᑎᓚᐅᖅᐳᑦ ᐱᕐᔪᐊᕌᓗᖕᒥ ᑕᑯᓐᓈᒐᒃᓴᓕᕆᕝᕕᖕᒥ/ᐊᔪᕈᓐᓃᖅᓴᖅᑎᑦᑎᓂᕐᒥᒃ 

ᐱᓕᕆᐊᒃᓴᒥᒃ ᓴᖅᑭᑎᑦᑎᓇᓱᒃᖢᑎᒃ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᓐᓄᑦ. ᐅᓂᒃᑳᑦ ᓄᓇᑦᑎᓐᓂᙶᖅᑐᑦ 2.0 

ᑲᔪᖏᖅᓴᕈᑕᐅᕗᑦ ᐱᓕᕆᐊᖑᓪᓗᓂ ᐃᓚᓕᐅᔾᔨᓯᒪᖕᒥᔪᖅ ᑕᑯᓐᓈᒐᒃᓴᓕᕆᕝᕕᖕᓂ ᐱᓕᕆᔨᒻᒪᕆᖕᓂᒃ 

ᖃᐅᔨᒪᔨᑕᕆᔭᐅᓪᓗᑎᒃ ᓴᖅᑭᑉᐸᓪᓕᐊᔪᓄᑦ ᑕᕐᕆᔭᐅᓯᐅᖅᑎᓄᑦ ᐅᓄᖅᓯᕙᓪᓕᐊᓪᓗᑎᒃ, ᐱᕙᓪᓕᐊᓪᓗᑎᒃ, 

ᓴᖅᑭᑉᐸᓪᓕᐊᓪᓗᑎᒃ ᐊᒻᒪ ᐱᐊᓂᒃᑕᐅᕙᓪᓕᐊᓪᓗᑎᒃ ᑕᕐᕆᔮᒃᓴᑦ ᓇᐃᑦᑐᓂᒃ ᑕᕐᕆᔭᐅᓯᐊᕆᓯᒪᔪᓂᒃ.  

 

ᑕᕐᕆᔭᐅᓯᐊᕆᔭᑦ ᐱᒋᐊᖅᑕᐅᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ ᑎᓴᒪᓂᒃ ᓇᐃᖦᖢᑎᒃ ᑕᕐᕆᔮᒃᓴᓂᒃ 

ᓴᖅᑭᑉᐸᓪᓕᐊᔪᑦ ᐊᔪᙱᓐᓂᕆᔭᑎᒃ ᐅᓂᒃᑳᓂᙶᖅᑐᑦ ᓄᓇᑦᑎᓐᓂ 2.0 ᐱᓕᕆᐊᒥ. 

ᐱᓕᕆᐊᖑᔪᒥᒋᔭᐅᓂᖅᓵᓗᒃ SFOL 1.5, SFOL 2.0 ᐊᒃᓱᕈᕐᓇᕐᓂᖅᓴᐅᖕᒪᑦ ᑕᕐᕆᔭᐅᓯᐅᖅᑎᓄᑦ 

ᐊᖏᓂᖅᓴᓂᒡᓗ ᑐᓐᓂᖅᑯᓯᐊᕐᓇᖅᖢᓂ. ᑎᓴᒪᑦ ᑕᕐᕆᔭᐅᓯᐅᖅᑕᐅᔪᑦ ᐅᑯᐊᖑᕗᑦ:  

   
 ᓇᐃᓚ ᐃᓄᒃᓱᒃ -ᐃᒡᓗᓕᖕᒥ ᑕᕐᕆᔭᐅᓯᐊᖅ “Finding Home” 

 ᐋᓚᓐ ᐊᐅᖅᓵᖅ-ᐃᖃᓗᖕᓂ ᑕᕐᕆᔭᐅᓯᐊᖅ “ᓴᙱᓂᖅ, ᐊᓯᔾᔨᒐᕐᓂᖅᑐᖅ ᐊᒻᒪ ᐊᒃᓱᕈᕐᓇᖅᑐᖅ”  

 ᔭᓯᑲ ᑰᑦᑎᖅ-ᐃᒡᓗᓕᖕᒥ ᑕᕐᕆᔭᐅᓯᐊᖅ “Vending Machine” 

 ᓴᐃᕋ ᒪᒃᓂᐊ-ᓛᓐᑐᕆ-ᐃᖃᓗᖕᓂ ᑕᕐᕆᔭᐅᓯᐊᖅ “Taking Shape” 

 

ᑕᕐᕆᔭᐅᓯᐊᖑᐃᓐᓇᕐᓂᐊᖅᐳᑦ ᓯᕗᓪᓕᕐᒧᑦ ᑎᓴᒪᐅᓕᖅᑲᖓᔪᕐᒧᑦ ᐊᕐᕌᒍᒥ ᑭᖑᓪᓕᕐᒧᑦ ᑮᓇᐅᔭᓕᕆᓐᓇᖅ 

ᐊᕐᕌᒎᓛᖅᑐᒥ.  

 

 

ᑐᓴᕐᓈᕈᑎᕋᓛᓄᑦ ᐊᔾᔨᓕᐅᕆᓂᖅ ᑐᓴᒐᒃᓴᓂᒃ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ  

 

ᐅᑐᐱᕆ ᕿᑎᖅᐸᖅᑎᓪᓗᒍ, ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐊᒻᒪ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᕐᔪᐊᓚᐅᖅᐳᑦ ᑐᓴᕐᓈᕈᑎᕋᓛᓄᑦ ᐊᔾᔨᓕᐅᕆᓂᕐᒥᒃ ᑐᓴᒐᒃᓴᓕᐅᕐᓂᕐᒥᒃ ᐃᓕᓐᓂᐊᖅᓯᓐᓇᕐᖢᑎᑦ 

ᑲᑎᒪᓯᓐᓇᕐᖢᑎᓪᓗ ᑲᖏᖅᖠᓂᕐᒥ. ᐅᓪᓗᓄᑦ ᑕᓪᓕᒪᓄᑦ ᐃᓕᓐᓂᐊᓚᐅᖅᐳᑦ, ᐃᓕᓐᓂᐊᕐᓇᖅ 

ᐱᕕᖃᕈᑕᐅᓚᐅᖅᐳᖅ ᓴᖅᑭᓯᒪᓕᖅᑐᓄᑦ ᓴᖅᑭᑉᐸᓪᓕᐊᔪᓄᓪᓗ ᑕᕐᕆᔭᐅᓯᐅᖅᑎᓂᒃ ᖃᐅᔨᓴᕈᓐᓇᕐᓗᑎᒃ 

ᐱᓕᕆᖃᑕᐅᓗᑎᒡᓗ ᐅᓂᒃᑳᖅᑐᐊᓂᒃ ᐱᓕᕆᐊᖑᔪᓐᓇᖅᑐᓂᒃ ᑐᓴᕐᓈᕈᑎᕋᓛᓄᑦ ᐊᔾᔨᓕᐅᖅᓯᒪᔪᑦ 

ᑐᓴᒐᒃᓴᓂᒃ.        

 
ᑐᓴᕐᓈᕈᑎᕋᓛᓄᑦ ᐊᔾᔨᓕᐅᕆᓂᖅ ᑐᓴᒐᒃᓴᓂᒃ ᐱᔪᓐᓇᖅᑎᑦᑎᓚᐅᖅᐳᑦ ᓄᓇᕐᔪᐊᕐᒥ ᐃᓕᑕᕆᔭᐅᓯᒪᔪᑦ 

ᑐᓴᕐᓈᕈᑎᕋᓛᓄᑦ ᐊᔾᔨᓕᐅᕆᔨᓂᒃ, ᐃᑭᐊᖅᑭᕕᒃᑯᑦ ᑕᐅᑦᑐᓕᐅᖅᑎᓂᒃ ᑕᕐᕆᔭᐅᓯᕆᔨᓂᒡᓗ 

ᐱᓕᕆᕐᔪᐊᖅᓯᒪᔪᓂᒃ 8-ᓂᒃ ᐃᓚᐅᔪᓂᒃ ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᖃᑕᐅᖁᔭᐅᔪᓂᒃ 

ᐱᓕᕆᖃᑕᐅᓪᓚᑦᑖᕐᓗᑎᒃ ᐱᕙᓪᓕᐊᑎᑦᑎᓗᑎᒃ ᑲᑎᔾᔪᑕᐅᔪᓐᓇᖅᑐᓂᒃ ᐃᑭᐊᖅᑭᕕᒃᑯᑦ ᑐᙵᕕᓕᖕᓂᒃ 

ᐱᓕᕆᐊᓂᒃ.  

 

ᐃᓚᐅᔪᑦ ᓇᓗᓇᐃᖅᓯᔪᐃᓐᓇᐅᓚᐅᖅᐳᑦ ᐃᓕᓐᓂᐊᖅᑕᑎᒃ ᐊᓕᐊᓇᐃᑦᑎᐊᓚᐅᕐᓂᖓᓂᒃ 

ᒪᒃᐱᕈᑕᐅᔪᓐᓇᓚᐅᕐᒪᑦ ᓄᑖᓂᒃ ᐱᒋᐊᕈᑎᒃᓴᓂᒃ ᑕᐅᑐᖅᑰᖅᑕᐅᔪᓂᒃ ᐊᒻᒪ ᐃᓱᒪᒋᑦᑎᐊᖅᓯᒪᔪᓂᒃ. 

ᐃᒪᓐᓇᐅᓯᒪᓪᓗᓂᓗ, ᐃᓕᓐᓂᐊᕌᓪᓚᓚᐅᖅᖢᑎᑦ ᑭᖑᓂᐊᒍᑦ ᑮᓇᐅᔭᖃᖅᑎᑦᑎᓚᐅᖅᐳᒍᑦ 

ᐃᓱᒪᑦᑎᐊᖅᓯᒪᔪᓂᒃ ᐃᓗᓕᖅᑕᓕᖕᓂᒃ ᐱᕙᓪᓕᐊᔾᔪᑎᓄᑦ ‘ᐃᓕᓐᓂᐊᕐᓇᖅᓯᕗᖅ-Ilinniarnaqsivuq”, 

ᑲᑎᑕᐅᕈᓘᔭᖅᖢᑎᒃ ᑐᓴᕐᓈᕈᑎᕋᓛᑦ Ipod/IPad/iPhone ᑕᒪᒃᑯᓄᖓ ᐱᓇᔫᑎ ᑐᕌᖅᑎᑕᐅᔪᑦ 

ᖃᐅᔨᔭᐅᑎᑕᐅᓇᓱᒃᖢᑎᒃ ᐃᓕᓴᖅᑕᐅᓗᑎᒡᓗ ᒪᒃᑯᒃᑐᑦ ᐃᓄᒃᑎᑐᑦ ᐅᖃᐅᓯᒃᑯᑦ.   

 

ᑕᕐᕆᔭᐅᓯᐅᖅᑎᑦ ᐳᓚᕋᖅᑐᑦ-ᕿᑭᖅᑖᓗᖕᒧᑦ  

 



ᐋᒡᒌᓯ ᐱᓇᓱᐊᕈᓯᖅ ᐊᐃᑉᐸᖓᓂ, ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᓯᕗᓪᓕᖅᐹᒥ ᐱᖓᓲᓕᖓᔪᒥᒃ ᓄᓇᓕᖕᓄᑦ 

ᐳᓛᕋᓚᐅᖅᐳᑦ ᑕᕐᕆᔭᐅᓯᐅᖅᑎᑦ ᐳᓚᕋᖅᑎᓪᓗᒋᑦ ᕿᑭᖅᑖᓗᖕᒧᑦ. ᐃᖃᓗᖕᓄᐊᓚᐅᖅᐳᑦ ᐊᒻᒪ ᐸᓐᓂᖅᑐᒧᑦ 

ᐅᓪᓗᓄᑦ ᐱᖓᓱᓄᑦ ᑖᒃᑯᓄᙵᖅᓯᒪᓚᐅᖅᐳᑦ. ᑕᕐᕆᔭᐅᓯᐅᖅᑎᑦ ᐃᓚᐅᓚᐅᖅᑐᑦ ᐅᑯᐊᖑᓚᐅᖅᐳᑦ:  

 

 

ᕕᓕᔅ ᓚᐃᖕ-ᐊᖓᔪᖅᑳᖅ ᐊᒻᒪ ᑕᕐᕆᔭᐅᓯᐅᖅᑎ Buffalo Gal ᐊᔾᔨᓕᐅᒐᓂᒃ-ᐅᐃᓂᐱᐊᖕ, ᒫᓂᑑᐸᒥ 

 ᕕᓕᔅ ᓴᖅᑭᑦᑎᓯᒪᕗᖅ ᖃᔅᓯᑲᓪᓛᕐᔪᖕᓂᒃ ᖁᕕᐊᒋᔭᐅᖃᑦᑕᖅᑐᓂᒃ 

ᑕᕐᕆᔮᒃᓴᓕᐊᕆᖃᑦᑕᖅᓯᒪᔭᖏᓐᓂᒃ ᐅᑯᓂᖓ,  My Winnipeg, The Stone Angel ᐊᒻᒪ Amreeka. 

ᑕᕐᕆᔭᐅᓯᐅᖅᑎᑦ ᐊᖓᔪᖅᑳᖓᓄᑦ ᑐᒡᓕᕆᔭᐅᒋᓪᓗᓂ ᑕᓚᒑᕖᓴᒃᑯᑦ ᑕᕐᕆᔭᖅᑕᐅᓲᒥᒃ Less Than Kind. 

 

ᐊᐃᕋ ᓚᕕ-ᑕᕐᕆᔭᐅᓯᐅᖅᑎᑦ ᐊᖓᔪᖅᑳᖓᑕ ᑐᒡᓕᐊ ᐱᓕᕆᔨᒋᔭᐅᖃᑕᐅᓪᓗᓂᓗ ᑕᑯᕋᓐᓈᖅᑎᑦᑎᔨᑦᑎᐊᑦ –

ᑐᓛᓐᑐ, ᐋᓐᑖᕆᐆ. 

 ᐊᐃᕋᐅᑉ ᑲᒻᐸᓂᖓ ᐱᕐᔪᐊᖑᓛᖑᓪᓗᓂ ᓄᓇᕐᔪᐊᒥ ᑕᕐᕆᔭᐅᓯᐅᖅᑎᐅᕗᑦ ᐊᒻᒪ ᑲᓇᑕᒥ 

ᑕᕐᕆᔭᐅᓯᐅᖅᑎᕐᔪᐊᖏᑦ ᑕᓚᕖᓴᓕᕆᔨᒃᑯᓐᓄᑦ. ᐃᓚᖏᑦᑕ ᐱᓕᕆᐊᖏᑦ ᐅᑯᐊᖑᓪᓗᑎᒃ; Kenny vs. 

Spenny, Trading Places, What’s For Dinner ᐊᒻᒪ the Adventures of Dudley the Dragon. 

 

Tom Cox-Executive Producer-Seven24 Films-Calgary, Alberta. 

 Seven24 ᑕᕐᕆᔮᒃᓴᑦ ᑲᑎᖅᓱᐃᓯᒪᓕᖅᑐᑦ 100 ᐅᖓᑖᓂ ᐃᓕᑕᕆᔭᐅᔾᔪᑎᓂᒃ 

ᓂᕈᐊᖅᑕᐅᔾᔪᑎᓂᒡᓗ ᑕᕐᕆᔮᒃᓴᓄᑦ ᓲᕐᓗ; North of Sixty, Heartland, ᐊᒻᒪ Brokeback Mountain. 

 

Anand Ramayya-Principal of Karma Film Inc.-Saskatoon, Saskatchewan 

 ᐊᓈᓐᑦ ᑕᓪᓕᒪᖓᓐᓂᒃ Gemini award-ᑖᖅᓯᒪᓕᖅᑐᑦ ᓵᓚᒃᓴᐅᓯᐊᖅᖢᓂ 

ᑕᕐᕆᔭᐅᓯᐅᒃᑲᐅᓛᕈᓯᐊᖅ ᐊᒻᒪ ᑕᕐᕆᔭᐅᓯᐅᑦᑎᐊᓛᕈᓯᐊᖅ. ᐱᓕᕆᐊᕆᖃᑦᑕᖅᓯᒪᔭᖏᑦ ᒪᑯᐊᖑᓪᓗᑎᒃ 

ᐃᓄᑑᙳᐊᖅᑐᑦ ᓄᖅᑲᖅᑎᑦᑎᔨᑦ ᑎᑎᖅᑐᒐᐅᔭᖅᓯᒪᔪᑦ ᐊᐅᓚᓂᕆᔭᖏᓐᓂᒃ ᐅᑯᓂᖓ ᑕᕐᕆᔮᒃᓴᓂᒃ; Wapos 

Bay, Cosmic Current, ᐊᒻᒪ 45 RPM 

 

ᑐᑭᓯᓇᕆᐊᓪᓚᒃᑐᑦ ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥ ᑕᑯᓐᓈᒐᒃᓴᓕᕆᔨᑦ ᐱᒋᐊᖅᓯᒪᔭᖏᑦ, ᐊᒻᒪᑦᑕᐅᖅ 

ᐃᓛᒃᑰᖅᑐᑦ ᑕᕐᕆᔭᐅᓯᐊᑦ ᑎᑎᕋᖅᓯᒪᓂᖏᑦ ᐱᔭᒃᓴᐅᔪᑦ ᐃᓛᒃᑰᖅᑐᓂᒃ ᑎᓴᒪᐃᓕᖅᑲᖓᔪᒥᒃ ᐊᕐᕌᒍᓕᒫᒧᑦ 

ᐋᖅᑭᒃᓯᒪᔪᖅ ᒪᓕᒡᓗᒍ ᐅᓂᒃᑳᑦ ᐃᓚᓕᐅᑎᓯᒪᔪᑦ ᐃ-ᒥ  

 

 

ᑕᒻᒪᖅᓯᒪᔪᖅᓯᐅᖅᓯᒪᔪᑦ ᑮᓇᐅᔭᓕᕆᔾᔪᑎᑦ ᐋᖅᑭᒃᓱᖅᓯᒪᓂᖏᑦ  

 
ᑕᒻᒪᖅᓯᒪᔪᖅᓯᐅᖅᓯᒪᔪᑦ ᐅᓂᒃᑳᖅᓯᒪᔪᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐃᓱᖃᖅᑐᖅ  ᒫᑦᓯ 31, 2011 

ᐱᔭᒃᓴᐅᔪᑦ ᐊᓯᐊᓃᖔᖅᑐᑦ ᑲᑎᙵᔪᓂᒃ ᑎᑎᕋᖅᓯᒪᓂᓕᖕᒦᖦᖢᑎᒃ ᐱ-ᒥ. 

 

 

 

 

 

 

 

 



 

 

 

 

 

 

 

 

 

 

 

 

ᑎᑎᕋᖅᓯᒪᔪᑦ ᐃ 

 

ᓇᓗᓇᐃᑦᑎᐊᖅᓯᒪᔪᑦ ᑎᓴᒪᐃᓕᖅᑲᖓᔪᓂᒃ ᐅᓂᒃᑳᓂᒃ  

2011-2012 

 

 

 

 

 

 

 

 

 

 

 

 



 

 

 

 

 

 

 

 

 

 

 

 
ᑎᑎᕋᖅᓯᒪᔪᑦ ᐱ 

 
ᑕᒻᒪᖅᓯᒪᔪᖅᓯᐅᖅᓯᒪᔪᑦ ᑮᓇᐅᔭᓕᕆᔾᔪᑎᑦ ᐋᖅᑭᒃᓯᒪᓂᖏᑦ  

2011-2012 


